
სატელევიზიო მონიტორინგი

შაბათის, 26 მაისის   მთავარი მოვლენები
4საქართველომ პირველი დამოუკიდებელი რესპუბლიკის გამოცხადების იუბილე -100 წლისთავი იზეიმა


4დღის მთავარი ღონისძიება - ფიცის დადების ცერემონია თბილისში, თავისუფლების მოედანზე გაიმართა


9ფიცის დადების ცერემონიის დროს ძლიერი სიცხის გამო რამდენიმე ჯარისკაცი შეუძლოდ გახდა


10დამოუკიდებლობის დღის მთავარ ღონისძიებაზე ქართველ ხალხს  სტუმრებმა მიმართეს


12პარლამენტში მრგვალი მაგიდა გაიმართა სტუმრების მონაწილეობით


15პარლამენტში ევროპელმა ლიდერებმა საქართველოს შესახებ ისაუბრეს


17ევროკავშირი საქართველოს დამატებით 45 მლნ ევროს გამოუყოფს


19საფრანგეთმა საქართველოს მაღალი დონის დიალოგის ფორმატი შესთავაზა


21პოლონეთისა და სლოვაკეთის პრეზიდენტები საქართველოს პრეზიდენტსა და პრემიერთან ერთად კრინიცას ფორუმს დაესწრნენ


21დამოუკიდებლობის დღე საქართველოს მსოფლიო ლიდერებმა მიულოცეს


23ესტონეთის საგარეო საქმეთა სამინისტრომ საქართველოს დამოუკიდებლობის დღე სიმღერით მიულოცა


23საქართველოს დამოუკიდებლობის დღე მიულოცა ოფიციალურმა ვაშინგტონმა


24იუბილესთან დაკავშირებით, აშშ-ის კონგრესში საქართველოს მხარდამჭერი რეზოლუცია შევიდა


25საგარეო საქმეთა სამინისტრომ რუსთაველზე ქართული დიპლომატიის საუკუნოვანი ისტორია გამოფინა


26საქართველოს მოსახლეობას დამოუკიდებლობის დღე მიხეილ სააკაშვილმა მიულოცა („კურიერი“)


28საქართველოს მოსახლეობას ოპოზიციამ მიულოცა


30გენერალ გიორგი კვინიტაძისადმი მიძღვნილი გამოფენა  რუსთაველის თეატრის ფოიეში გაიხსნა


31რუსთაველის გამზირზე სახალხო სეირნობა გაიმართა


34საქართველოს დამოუკიდებლობის დღეს მსოფლიო მასშტაბითაც აღნიშნავენ


342018 წლის  26 მაისის აქტი თეატრალიზებული სანახაობით აღადგინეს


35საზეიმო ღონისძიებაზე თბილისში ემგირანტების შთამომავლები ჩამოვიდნენ  („კურიერი“)


37იუბილე აღნიშნეს რეგიონებშიც


40დამოუკიდებლობის დღის აღნიშვნა  გალაკონცერტით დასრულდა


41ხორავას ქუჩაზე მომხდარი მკვლელობის საქმეზე დამოუკიდებელი ექსპერტი დაკითხეს (რუსთავი-2)


44ექსპერტი მაია ნიკოლეიშვილი ვარაუდობს, რომ ლევან დადუნაშვილის მკვლელობის საქმეში მაკრატელი ფიგურირებდა („შაბათის კურიერი“)


51კლუბ „ბასიანში“ ნარკოტიკების რეალიზაციის შესახებ პოლიციას თავდაპირველად ქართული მარშის წევრებმა აცნობეს („შაბათის კურიერი“)


57კლუბურ ნარკოტიკში, რომელმაც ახალგაზრდების გარდაცვალება გამოიწვია, საძილე საშუალება ფენტანილი იყო შერეული („შაბათის კურიერი“)


60დიდი რაოდენობით ნარკოტიკების შეძენა-შენახვის ბრალდებით საზოგადოებრივი მაუწყებლის ჟურნალისტი ნოდარ ჩაჩუა დააკავეს („შაბათის კურიერი“)




საქართველომ პირველი დამოუკიდებელი რესპუბლიკის გამოცხადების იუბილე -100 წლისთავი იზეიმა
1918 წლის 26 მაისს ნოე ჟორდანიამ ეროვნულ საბჭოს დამოუკიდებლობის აქტი გააცნო.  ეროვნულმა საბჭომ საქართველოს დამოუკიდებლობა 17 საათსა და 10 წუთზე  გამოაცხადა. 
დღის მთავარი ღონისძიება - ფიცის დადების ცერემონია თბილისში, თავისუფლების მოედანზე გაიმართა
თბილისს 7 მეგობარი ქვეყნის პრეზიდენტი ეწვია. 

ცერემონია პირველი დემოკრატიული რესპუბლიკის სახალხო გვარდიის სამხედრო მარშებით გაიხსნა, რომელიც სამხედრო ორკესტრმა იმდროინდელი ნოტებიდან სპეციალურად დღევანდელი დღისთვის აღადგინა. საქართველოსა და ლიტვის სამხედრო ორკესტრების შემდეგ, პოზიციები საჯარისო ნაწილებმა დაიკავეს. 

ცერემონიაში მონაწილეობდნე წვრთნების და შეფასების ცენტრის ინსტრუქტორები, სერჟანტები, კადეტთა სამხედრო ლიცეუმი, ეროვნული თავდაცვის აკადემია, 43-ე ბატალიონი, ამერიკელი ინსტრუქტორები და რეკრუტების შემადგენლობა. კადეტთა სამხედრო ლიცეუმი გამოწყობილი იყო პირველი რესპუბლიკის დროინდელ სამხედრო ფორმაში, რომელიც სპეციალურად დღევანდელი დღისთვის აღადგინეს. შესრულდა საქართველოს ჰიმნი და პატივი მიაგეს საქართველოს დამოუკიდებლობისა და ტერიტორიული მთლიანობისთვის, ასევე საერთაშორისო მისიებში დაღუპულთა ხსოვნას. შესრულდა პირველი დემოკრატიული რესპუბლიკის სახელმწიფო ჰიმნი "დიდება". 

ცერემონიის პარალელურად, სცენასთან დამონტაჟებულ მონიტორზე გამოჩნდა ყველა ის ქალაქი, სადაც წვევამდელებმა და რეკრუტებმა სამშობლოს წინაშე სამხედრო ფიცი დადეს - ბათუმი, ვარძია, შინდისი, გელათი და კოჯორი, ქოროღლის ციხე. ფიცი საქართველოს შეიარაღებული ძლების მთავარსარდალმა გიორგი მარგველაშვილმა ჩაიბარა. 

თავისუფლების მოედანზე სიტყვით გამოვიდნენ: საქართველოს პრეზიდენტი, პრემიერი, პარლამენტის თავმჯდომარე, თავდაცვის მინისტრი და საქართველოში სტუმრად მყოფი 7 პრეზიდენტი. ღონისძიება დასრულდა საქართველოს პირველი რესპუბლიკის ჰიმნით "დიდება". თავისუფლების მოედანზე მოეწყო ასევე, სამხედრო ტექნიკის, შეიარაღების და აღჭურვილობის გამოფენაც. წელს მთავარი სიახლეა ტანკსაწინააღმდეგო სისტემა "ჯაველინი", რომელიც საქართველომ აშშ-სგან სულ რამდენიმე თვის წინ შეიძინა. მშვიდობის ხიდი და თბილისის ანძა საქართველოს დროშის ფერებში განათდა.

გიორგი მარგველაშვილი: „ - გილოცავთ, თქვენ, შეირაღებული ძალების ჯარისკაცებო. გილოცავთ იმიტომ, რომ ჩვენი წინაპრების მახვილი და დროშა არასდროს დაგიწევიათ და დღესაც ამაყად ემსახურებით სამშობლოს ქვეყნის შიგნით და საერთაშორისო მისიებში. ვულოცავ, ჩვენს აფხაზ და ოს თანამემამულეებს, იმიტომ, რომ საქართველოს გამთლიანება მათთან ერთად მოხდეება.

თქვენო უწმინდესობავ, ქართულ ეკლესიას ვულოცავ თქვენთან ერთად, იმიტომ, რომ საუკუნეების განმავლობაში სწორედ ეკლესიის სიმტკიცე გვაძლევდა ჩვენ და ჩვენ წინაპრებს უნარს, შეგვენარჩუნებინა ჩვენი სახელმწიფოებრიობა. ვულოცავ, უკლებლივ ყველა უმიცირესობის წარმომადგენელს, რადგან განსაკუთრებულობა ქართული სახელმწიფოსი სწორედ ჩვენს მრავალფეროვნებაშია და იმის აღიარებაშია, რომ განსხვავებულები ვქმნით ერთ ძლიერ სახელმწიფოს. ასეთი წარმომადგენლობითი დელეგაციები, რაც დღეს საქართველოში არის, აქამდე არ ყოფილა და ჩვენ დარწმუნებული ვართ, რომ ეს იმ გამარჯვებების საწინდარია, რომელიც ჩვენს სტრატეგიულ მიზნამდე, ჩვენ ნატო-სა და ევროკავშირის წევრობამდე მიგვიყვანს. დღევანდელ დღეს ბ-ნო პრემიერო, გილოცავთ თქვენ, მთავრობას და მმართველ პარტიას. დღევანდელ დღეს ვულოცავ ყველა ოპოზიციურ პარტიას და საზოგადოებრივ გაერთიანებას, იმიტომ, რომ ჩვენ დემოკრატიას სწორედ ეს მრავალფეროვნება ქმნის. მე მინდა, მასმედიას მივულოცო დღევანდელი დღე, იმიტომ, რომ დემოკრატია თქვენი თავისუფლების გარეშე ვერ შედგებოდა. სრულად, საქართველოს ყველა მოქალაქეს გილოცავთ ამ მნიშვნელოვან თარიღს“. 

გიორგი კვირიკაშვილი: „ - 1918 წლის 26 მაისი თანაბრად ეკუთვნის საქართველოს წარსულს, აწმყოსა და მომავალს. წარსულს იმიტომ, რომ სწორედ მაშინ ჩაეყარა საფუძველი საქართველოს სახელმწიფოს ეროვნულ პოლიტიკას. აწმყოს იმიტომ, რომ რომ დღეს ქართული სახელმწიფო ზუსტად იმ ღირებულებების მემკვიდრე და გამგრძელებელია, რომლებმაც ისე ახლოს მიიყვანა ჩვენი ქვეყანა ევროპასთან, როგორც არასდროს. ჩვენ დღეს გვაქვს ევროკავშირთან ასოცირების ხელშეკრულება და უვიზო მიმოსვლა ჩვენი მოქალაქეებისთვის. მომავალს იმიტომ, რომ იმავე ღირებულებების ერთგულებითა და მათზე დაყრდნობით ჩვენ ვიკვალავთ ახალ გზებს სახელმწიფოებრივი აღმშენებლობისკენ. დღეს საქართველოს თავისი მნიშვნელოვანი წვლილი შეაქვს მსოფლიოში მშვიდობისთვის ბრძოლაში. სამშვიდობო მისიების მონაწილე ქართველმა მეომრებმა საკუთარი სიცოცხლის რისკის ფასად საქართველო საიმედო და ერთგული პარტნიორის სახელით განამტკიცეს მთელ მსოფლიოში. დღეს, როდესაც საქართველოს ორი რეგიონი ოკუპირებულია, განსაკუთრებული მნიშვნელობა აქვს საერთაშორისო თანამეგობრობის, ჩვენი მეგობარი და პარტნიორი ქვეყნების, ევროკავშირის გვერდში დგომას. მინდა, მადლობა გადავუხადო ყველას მხარდაჭერისთვის, სახელმწიფოს აღმშენებლობის საქმეში დახმარებისთვის, განსაკუთრებით ჩვენს მთავარ სტრატეგიულ პარტნიორს, ამერიკის შეერთებულ შტატებს, რომელთან თანამშრომლობაც უპრეცედენტო მასშტაბს იღებს. დღეს, როცა ჩვენს სამშობლოს ჭრილობები ჯერაც არ მოუშუშებია, ყველაზე მეტად გვჭირდება ერთობა და შეკავშირება. სხვაგვარად ვერ შევძლებთ იმ დიდი მიზნის მიღწევას, რასაც ქვეყნის გამთლიანება ჰქვია. ჩვენ ყველა ერთად, მხოლოდ მშვიდობისა და შერიგების გზით, ჩვენი აფხაზი და ოსი ძმების ნდობის აღდგენით, მივაღწევთ სანუკვარ მიზანს და მათთან ერთად ვიცხოვრებთ ერთიან საქართველოში.“
ირაკლი კობახიძე: „ - დამოუკიდებლობა და თავისუფლება ჩვენი თაობის დიდი მონაპოვარი და პრივილეგიაა. საქართველოს ისტორია გვაკისრებს უდიდეს პასუხისმგებლობას ჩვენი მომავლის წინაშე - ჩვენ უნდა დავიცვათ, შევინარჩუნოთ და განვავითაროთ არა მხოლოდ ეროვნული სუვერენიტეტი და დემოკრატიული წყობა, ჩვენ უნდა დავიცვათ სამშობლოს ღირსება, აღვადგინოთ სახელმწიფოს ტერიტორიული მთლიანობა და შემოვირიგოთ და დავიბრუნოთ ოკუპირებულ ტერიტორიებზე მცხოვრები ჩვენი აფხაზი და ოსი ძმები და დები. მოგმართავთ ახალგაზრდებს, რომლებიც დღეს ფიცს დებთ ჩვენი დროშის წინაშე - საქართველოს შეიარაღებული ძალები ჩვენი ქვეყნისა და ხალხის სიამაყეა. დღეს თქვენ დაპირდებით სამშობლოს, რომ მას უერთგულებთ და დავით აღმაშენებლისა და თამარ მეფის, გიორგი მაზნიაშვილისა და გიორგი კვინიტაძის, ჩვენი თანამედროვე გმირების - ჟიული შარტავასა და გიორგი ანწუხელიძის საქმეს გააგრძელებთ. ჩვენი შეიარაღებული ძალების ამოცანა სამშობლოსათვის ბრძოლა და მშვიდობის დაცვაა. მინდა, გისურვოთ, სამშობლოსადმი თქვენი სამსახური ყოფილიყოს მშვიდობიანი, მაგრამ გამარჯვებებითა და წარმატებებით აღსავსე“.

ლევან  იზორია: „ - მიხარია, რომ ამ დიდებული დღის შემოქმედთა შთამომავლები დღეს ჩვენს გვერდით არიან. „მე არც მენშევიკების გენერალი ვარ და არც ბოლშევიკებისა, მე ვარ საქართველოს გენერალი“ - ამბობდა გიორგი მაზნიაშვილი. სწორედ ამ სულისკვეთებით იბრძოდნენ კოჯორ-ტაბახმელას მისადგომებთან საქართველოს გმირები, იუნკერები, რომლებიც წინ აღუდგნენ წითელ არმიას და დაიმკვიდრეს მარადიული სახელი საქართველოს ისტორიაში. განვლილმა 100-მა წელმა განსაკუთრებით ცხადყო, რომ დამოუკიდებლობას და თავისუფლებას ყველა ეპოქაში სჭირდება დაცვა. სწორედ თქვენ, სამხედრო მოსამსახურეებო, ქვეყნის საამაყო შვილებო, სიცოცხლის ფასად იცავთ ქვეყანის დამოუკიდებლობას და მის ღირსებას.“
ქეთევან ციხელაშვილი: „ - მიუხედავად იმისა, რომ ის რაც მოხდა 1918 წლის 26 მაისს გრძელდებოდა სულ რაღაც სამი წელი, ვიდრე საბჭოთა ოკუპაცია 70 წლით შეწყვეტდა და შეაფერხებდა ჩვენს დემოკრატიულ განვითარებას, ამან შექმნა ძალიან სოლიდური, მყარი და პროგრესული საფუძველი ჩვენი თანამედროვე სახელმწიფოებრიობისათვის. რა თქმა უნდა, ჩვენ ამას უნდა გავუფრთხილდეთ“. 

კახა კალაძე: „ - 100 წლის წინ საქართველომ, ჩვენმა წინაპრებმა აირჩიეს პროგრესი, აირჩიეს თავისუფლება, დემოკრატია, ევროპა, ევროპული ოჯახი და დღეს ჩვენმა თაობამ ეს საპატიო მისია, რომელიც გადმოგვეცა, ღირსეულად უნდა შევასრულოთ.“ 

მამუკა მდინარაძე: „ - მე მინდა ყველა ქართველს, საქართველოს თითოეულ მოქალაქეს მივულოცო დღევანდელი დღე, ამაღელვებელი ღონისძიება იყო. მინდა ჩვენს ჯარისკაცებს განსაკუთრებულად მივულოცო. მივულოცო ასევე ჩვენს ოს და აფხაზ თანამოქალაქეებს. ვფიქრობ, რომ ძალიან მალე უნდა დადგეს ის ნანატრი დღე, როცა ჩვენ არა მხოლოდ ტერიტორიებს, არამედ დავიბრუნებთ ჩვენს ოს და აფხაზ დებს და ძმებს“. 

ფიცის დადების ცერემონიის დროს ძლიერი სიცხის გამო რამდენიმე ჯარისკაცი შეუძლოდ გახდა

აღნიშნულის  გამო პრეზიდენტმა გადაწყვიტა სამხედროები თავისუფლების მოედნიდან დროზე ადრე გაეყვანათ. სამედიცინო დახმარება ჯარისკაცებს ადგილზევე აღმოუჩინეს. მათი ჯანმრთელობის მდგომარეობა დამაკმაყოფილებელია. ამის შესახებ თავდაცვის მინისტრმა განაცხადა. ლევან იზორიას განმარტებით, ჯარისკაცები რუსთაველის გამზირზე დილის 6 საათიდან იმყოფებოდნენ.
ლევან იზორია: „ - სწორი გადაწყვეტილება იქნა მიღებული. ისინი დილის 6 საათიდან ადგილზე იმყოფებიან და აუცილებელი იყო სწორედ ამ გადაწყვეტილების მიღება, რომ მათ ჰქონოდათ შესაბამისად უფრო მეტი თავისუფალი გარემო...  კარგად არიან, ყველა ჯანმრთელად არის, ყველა ჯანზეა საქართველოსთვის“. 

დამოუკიდებლობის დღის მთავარ ღონისძიებაზე ქართველ ხალხს  სტუმრებმა მიმართეს
დალია გრიბაუსკაიტე: „ - გამარჯობა საქართველოს! ვულოცავ საქართველოს მოსახლეობას 100 წლისთავს! ამიერიდან, ჩვენ თქვენს ქვეყანას საქართველოს ვუწოდებთ, ეს ჩვენი სიმბოლური საჩუქარია თქვენდამი, დიდება საქართველოს!“
ჟან-კლოდ იუნკერი: „ - ჩემთვის დიდი პატივია თქვენთან ერთად დღეს, ამ ძალიან ემოციურ ღონისძიებაში მონაწილეობა. დღეს გახლავთ ისტორიული მომენტი მთელი ევროპული საზოგადოებისათვის. რა თქმა უნდა, მშვიდობისთვის და თავისუფლებისთვის ბრძოლის გზა არის რთული და გრძელი, მაგრამ ქართველ ხალხს აქვს ამის უნარი. თქვენ გააკეთეთ არჩევანი, თქვენ დადექით დამოუკიდებლობისა და თავისუფლებისათვის გზაზე. ამ გზიდან არ გადაგიხვევიათ და ამას მიაღწიეთ. საქართელომ შეძლო აეშენებინა თავისი მომავალი, დემოკრატიის და თავისუფლების ადამიანის უფლებათა დაცვის პრინციპებზე. დემოკრატია გახლავთ ის გზა, რომელსაც ქართველმა ერმა უპირატესობა 1918 წელს მიანიჭა და დღესაც ეს სულისკვეთება განსაზღვრავს თქვენი ქვეყნის მომავალს. საქართველო ყოველთვის იყო ევროპის ნაწილი, გეოგრაფიულადაც და თავისი სულისკვეთებითაც. დღეს კი ჩვენს ურთიერთობაში ახალი თავი იწყება, ჩვენ გავაგრძელებთ იმის შენებას,  აც უვკე მიღწეული გვაქვს.“ 

არმენ სარქისიანი: „ - დღეს ღირსშენანიშნავი დღეა, საქართველოს დამოუკიდებლობის 100 წლის უბილე. ამ იუბილეს ერთად აღნიშნავს ორი ერი, საქართველო და სომხეთი. 26 მაისს ჩემი ერი ასევე იზეიმებს დამოუკიდებლობის 100 წლის იუბილეს, მაგრამ ქართველები და სომხები ერთად არიან არა ამ 100 წლის განმავლობაში, არამედ 1000 წლის მანძილზე. ჩვენ ბევრი რამ გვაქვს საერთო, ჩვენ ვართ დები და ძმები და ეს ფაქტია. ვცხოვრობთ და ვიბრძვით დამოუკიდებლობისთვის და ღირსებისთვის. ჩვენ არადროს გვქონია კონფლიქტი, გაუგებრობა და დაპირისპირება. ეს დიდი ფასეულობაა ჩვენთვის, ახალი თაობისთვის, საქართველოსა და სომხეთისთვის“.   

საული ნიინისტო: „ - მინდა მოგილოცოთ დემოკრატიისა და საქართველოს სახელმწიფოებრიობის აღდგენის 100 წლისთავი.  ჩვენ გასულ წელს ვიზეიმეთ ფინეთის დამოუკიდებლობა. ყველა დემოკრატიული სახელმწიფოს საფუძველი არის დემოკრატია თავისუფლება,  განათლება, თანასწორობა, იმისათვის.  რათა დინამიური და სიცოცხლისუნარიანი საზოგადოება ვაშენოთ.  საქართველო არ არის მხოლოდ პარტნიორი ქვეყანა, საქართველო ფინეთის მეგობარი ქვეყანაა. ჩვენ მხარს ვუჭერთ საქართველოს ევროინტეგრაციას და ვაღიარებთ იმ პროგრესს, რასაც საქართველომ დემოკრატიული განვითარების გზაზე  მიაღწია. ჩვენ დარწმუნებულნი ვართ, რომ საქართველო ამ გზიდან არასდროს გადაუხვევს.  ფინეთი მხარს უჭერს საქართველოს სუვერენიტეტსა და ტერიტორიულ მთლიანობას და არაღიარების პოლიტიკას სეპარატისტულ რეგიონებთან მიმართებაში.“ 

ანდრეი კისკა: „ - ჩემთვის დიდი პატივია, რომ დღეს თქვენთან ერთად ვიმყოფები. მეამაყება ეს ევროპული ერი.  პატივია ვიმყოფებოდე იმ ხალხთან ერთად ვინც თავდაუზოგავად შრომობს, იბრძვის უკეთესი ცხოვრებისთვის და არასდროს წუწუნებს, ვინც გამბედაობით გამოირჩევა.  ძვირფასო მეგობრებო, ჩვენ ყველანი ერთად ვართ ევროპაში და დარწმუნებული იყავით, რომ გელოდებით ჩვენს ევროპულ ოჯახში, რასაც ევროკავშირი ჰქვია. ჩვენ, სლოვაკები თქვენი მეგობრები ვართ და თქვენს მხარეს ვართ. ჩვენ დაგეხმარებით და თქვენს გამო თავს არ დავზოგავთ. გილოცავთ 100 წლის იუბილეს.“ 

ანჯეი დუდა:  „ - მიხარია, რომ თქვენს შორის ვარ აქ, თბილისში და თქვენთან ერთად ვზეიმობ საქართველოს პირველი რესპუბლიკის მესამე წლისთავს. საქართველო არის პოლონეთის მოძმე ქვეყანა, ჩვენ გვაქვს საერთო ღირებულებები, თავისუფლების სიყვარული და პატრიოტიზმი. ორივე ქვეყანა მრავალი საუკუნის მანძილზე იბრძოდა  თვითგამორკვევისა და სახელმწიფოებრიობის გამტკიცებისთვის, ამიტომაც არის ჩვენთვის დამოუკიდებლობა ასეთი მნიშვნელოვანი. საქართველო რეგიონში თავისუფლებისთვის თავგანწირული ბრძოლით გამორჩეული ქვეყანაა, ინდა მოგილოცოთ დამოუკიდებლობის აღდგენის 100 წლისთავი.  რა თქმა უნდა, გამოწვევები კიდევ მრავლად იქნება, მაგრამ პოლონეთი ყოველთვის თქვენს გვერდით იდგება.“  
პარლამენტში მრგვალი მაგიდა გაიმართა სტუმრების მონაწილეობით
ღონისძიების „თანამშრომლობა კეთილდღეობისთვის - მომავალი ასწლეულის სტრატეგია" მონაწილეებს საქართველოს პრეზიდენტმა, პრემიერმა, პარლამენტის თავმჯდომარემ და დელეგაციების ხელმძღვანელებმა მიმართეს. 

ქვეყნის პრემიერმა იმედი გამოთქვა, რომ 2021 წელს, როცა 100 წელი გადის 1921 წლის 25 თებერვლიდან, საქართველო ნატო-ს სრულუფლებიანი წევრის სტატუსით შეხვდება. 
გიორგი კვირიკაშვილი: „ - ჩვენ დიდი იმედი გვაქვს, რომ 2021 წელს, როდესაც 100 წელი შესრულდება საბჭოთა ოკუპაციის დღიდან, საქართველო შეხვდება ამ თარიღს ჩრდილოატლანტიკური ალიანსის ნამდვილი წევრის სტატუსით. ჩვენ ძალიან დიდი იმედი გვაქვს, რომ მსოფლიოს ცივილიზებული თანამეგობრობა, კონკრეტულად ჩრდილოატლანტიკური ალიანსი მოძებნის ძალას, რათა მოახდინოს იმ აუცილებელი გადაწყვეტილებების კონსოლიდაცია, რომელიც ჩვენს რეგიონში უსაფრთხოებას და არა მხოლოდ ჩვენს რეგიონში, გაცილებით უფრო ფართო მასშტაბით აუცილებლობას წარმოადგენს. საქართველო მზად არის ამ გამოწვევისთვის. საქართველო ყოველდღიურად მუშაობს იმისთვის, რომ ის გახდეს ჭეშმარიტი წევრი, როგორც ევროპული ოჯახის, ასევე, ევროატლანტიკური თანამეგობრობის“.
„კურიერის“ აქცენტი გახდა პრემიერ-მინისტრის განცხადების ის ნაწილი, რომელშიც ის იმედოვნებს, რომ 2021 წელს საქართველოს ნატო-ში ახალი სტატუსი ექნება. სიუჟეტში, ასევე აღინიშნა შემდეგი: „რას გულისხმობდა საქართველოს პრემიერ-მინისტრი, როდესაც მან გააკეთა განცხადება 2021 წელს ნატო-ში ახალი სტატუსის შესახებ საქართველოსთვის და რას უნდა ელოდეს საქართველო ნატო-ს უახლოეს სამიტზე, ამასთან დაკავშირებითი განცხადებები, უკვე მომავალი კვირიდან გაკეთდება სავარაუდოდ.“ ამ კონტექსტში „კურიერმა“„კურიერმა“ განმარტება სთხოვა ოფიციალურ პირებს. ისინი აცხადებენ, რომ ნატოში გაწევრიანება რეალურია. კომენტარები კლუბ "ანდერვილში", საზეიმო  მიღებისას გაკეთდა. 

დავით სერგეენკო:  „ - საქართველოს ნატოში გაწევრიანება არის საქართველოს მოსახლეობის ნება, რომელიც მან მკაფიოდ გამოხატა აბსოლუტურმა უმრავლესობამ, ისევე როგორც, ნატოს ჩვენმა ნატოელმა პარტნიორებმა საღად დააფიქსირეს, რომ ნატოს კარები საქართველოსთვის ღიაა. საქართველო ყველაფერს აკეთებს ამ მიმართულებით და მე ვფიქრობ, რომ ეს რეალურია“.

მიხეილ ჯანელიძე: „ - ვფიქრობთ, რომ საქართველომ უკვე ყველას  კარგად აჩვენა, თუ რამდენად მზად არის გადაიდგას შემდეგი ნაბიჯები და ჩვენ განვაგრძობთ კონსულტაციებს ჩვენს პარტნიორებთან და განვაგრძობთ ჩვენ რეფორმებს, რომელიც, იმედია, მალე მიგვიყვანს იმ მიზნამდე, რასაც ჰქვია ნატოში წევრობა“.

ქეთევან ციხელაშვილი: „ -საქართველო არის მზად იმისათვის, რომ მან აი ეს დიდი  პასუხისმგებლობა აიღოს საკუთარ თავზე და გახდეს აი ამ ალიანსის წევრი და ჩვენი ამოცაა, რომ ეს მოხდეს რაც შეიძლება მაელე.  ჩვენ გვაქვს იმედი, რომ აი ამ რეფორმების კურსს, აი ამ სწრაფვას, რომელიც არის შეურყევი წლების განმავლობაში და გააჩნია ძალიან დიდი საზოგადოებრივი მხარდაჭერა, ექნება ასახვა სწორედ გაწევრიანების სახით“.

სალომე სამადაშვილი: „ - აუცილებელია, რომ ნატოს წევრმა სახელმწიფოებმა ჩათვალონ, რომ ჩვენი ქვეყანა არის მზად, მათშორის საკუთარი პოლიტიკური სისტემის თვალსაზრისით, სწორედ ამიტომ, ძალიან მნიშვნელოვანი იქნება ყველაფერი ის, რაც მოხდება უახლოეს თვეებში, საპრეზიდენტო არჩევნებზე, შემდგომ საპარლამენტო არჩევნებზე ამ ქვეყანაში და გარდა ამისა, რა თქმა უნდა,  ძალიან მნიშვნელოვანია ის, თუ რეალურად რა ძალისხმევას გასწევს საქართველო დიპლომატიურ ასპარეზზე ამ მხარდაჭერის მოსაპოვებლად.“ 

ბათუ ქუთელია კი აცხადებს, რომ დღეს არსებული საერთაშორისო ვითარების ფონზე საქართველოს აქვს რეალური შანსი, რომ ნატო-ს წევრი ქვეყანა გახდეს. 

ბათუ ქუთელია: „ - დღეს, როგორც არასდროს, საქართველო ისე ახლოს არის ნატო-სთან გაწევრიანებასთან. ამის ბევრი მიზეზი არსებობს, მაგრამ ყველაზე მთავარი განმაპირობებელი ფაქტორი არის ის ახალი გეოპოლიტიკური რეალობა, რომელიც მსოფლიოში შეიქმნა და რაზეც ცივილიზებულ სამყაროს აქვს კონსესუსი. ის, რომ რუსეთი არის მთავარი საფრთხე ცივილიზებული სამყაროსთვის დემოკრატიული ფასეულობებისთვის. როგორ მოხდება ეს, ტექნიკურად ძნელი სათქმელია, ეს არის პოლიტიკური გადაწყვეტილება, მაგრამ საქართველო არის ძალიან ახლოს ამ მიზანთან. რაც შეეხება უახლოეს პერიოდში გადასადგმელ ნაბიჯებს, ძალიან ბევრი ფორუმი და ბევრი შესაძლებლობაა იმისი, რომ ეს საკითხი წაიწიოს წინ ჩვენ პარტნიორების დღის წესრიგში, სამიტიც ამის ნაწილია, თუმცა პოლიტიკური დღისწესრიგი საქართველოს ნატო-ში გაწევრიანების, არის ძალიან მნიშვნელოვანი, მაგრამ დამოუკიდებელი პროცესი, რომელზეც ბევრი ფაქტორი ახდენს გავლენას - ჩვენი შიდა დემოკრატიულობის ხარისხი, საერთაშორისო ურთიერთობების ის კომპონენტი, რომელიც უსაფრთხოების საკითხების უფრო მაღალ დონეზე აწევას მოიცავს. ამის გათვალისწინებით, საქართველო დღეს ძალიან ახლოს არის ნატო-ში გაწევრიანებასთან“.

პარლამენტში ევროპელმა ლიდერებმა საქართველოს შესახებ ისაუბრეს
ეიკი ნესტორი: „ - რა უნდა გავაკეთოთ, რომ საქართველო გახდეს ჩვენი ოჯახის წევრი? საქართველოს სურს ნატო-სა და ევროკავშირში გაწევრიანება და არ შეიძლება ქვეყანა მივატოვოთ სადღაც გაურკვევლობაში. 2 წლის წინ რამდენიმე არაჩვეულებრივი დღე გავატარე საქართველოში და დავინახე, რამდენს შრომობენ, არ წუწუნებენ, მუშაობენ და მუშაობენ და დარწმუნებულები არიან, რომ გახდებიან ევროპული ოჯახის წევრები. ძალიან რთულია რეფორმები გაატარო, როდესაც აგრესიული მეზობელი გყავს. 

მე მინდა გიჩვენოთ ფოტო, სადაც არის მავთულხლართები. ეს ვართ მე და გიორგი, ეს კი არის სამხრეთ ოსეთში მაცხოვრებელი ადამიანი, რომელიც მავთულხლართებიდან გვიწვდის ხელს. ეს კაცი ერთ დღესაც ადგა და დაინახა, რომ მის ეზოში გავლებულია მავთულხლართი და საქართველოში კი აღარ არის, არამედ სამყაროს სხვა ნაწილში. ის ვერც სასწრაფო დახმარებას გამოიძახებს, ვერც რაიმე სოციალურ სიკეთეს მიიღებს. ეს გააკეთა აგრესიულმა მეზობელმა. ამ პირობებში რეფორმების გატარება არის ძალიან რთული, მაგრამ ნებისმიერ შემთხვევაში, მე მინდა, რომ მსოფლიოს ეს ნაწილი იყოს გაცილებით უსაფრთხო, რადგან საქართველო ფანტასტიური ქვეყანაა“. 

საული ნიინესტო: „ - ევროპას და ევროკავშირს აქვს ტრადიციული მისია, ჩვენ ვართ ფლაგმანები საერთაშორისო წესრიგისა. ამიტომ, ევროპამ უნდა უთხრას ადამიანებს, რომლებსაც მისი იმედი აქვს, ომ ჩვენ გვაქვს ძალა დაგიცვათ. გვჭირდება ტოლერანტობა, გვჭირდება გონივრული სამეზობლო ურთიერთობების დამყარება, რომელიც ნაყოფს გამოიღებს ურთიერთობების დამყარების ყველა დონეზე. სამხრეთ კავკასია უნდა იყოს თავისუფალი ყველანაირი სტერეოტიპისგან, რომელმაც შეიძლება საზოგადოების განვითარება შეაფერხოს. მე მინდა გამოვხატო ჩემი სიხარული იმის გამო, რომ მე დღეს აქ ვარ, საქართველოში, ჩემს დებთან და ძმებთან“.

ბრიჯით ბრინქი: „ - 100 წელი გავიდა, რაც საქართველომ პირველად გამოცხადა რუსეთისგან დამოუკიდებლობა და ჩვენ დიდად ვცემთ პატივს და ვაღიარებთ ამ ქვეყნის მიღწევებს. დამოუკიდებლობის გული ყოველთვის არის თავისუფლება. ეს გახლავთ თვისება, რომელიც დემოკრატიულად გაწყობილ ერს ახასიათებს - თვითგამორკვევის, თვითმართვის, მომავლის შექმნის თავისუფლება. ამით კი, აშშ დგას საქართველოს გვერდით, ჩვენ ვართ მეგობრები, პარტნიორები და ვდგავართ მშვიდობის დაცვის წინა ხაზზე. ჩვენ ვზეიმობთ თქვენს მოგზაურობას მომავალში კეთიდღეობისკენ.“
ირჟი შესტაკი: „ - ჩვენი რესპუბლიკა ჩეხეთის აღნიშნავს წელს დამოუკიდებლობის 100 წლისთავს. ჩვენი ქვეყნების ისტორია განსხვავებულია, მაგრამ მასში არის მსგავსება იმ დრამატული და თუნდაც ტრაგიკული მოვლენებით, რომლებიც საბჭოთა პერიოდში ერთად გავიარეთ, როდესაც ვიბრძოდით თავისუფლებისთვის. ჩვენ კარგად გვესმის ერთმანეთის ამ ბრძოლის განმავლობაში. ჩეხეთის ბრძოლამ გამოიღო შედეგი და ჩვენ გავხდით ევროკავშირის და ნატო-ს წევრი. მაგრამ, საქართველოს ჯერ კიდევ წინ აქვს ეს გზა და ჩვენ მზად  ვართ დაგეხმაროთ ამ მიზნის მისაღწევად. თბვითონ ევროკავშირსაც სჭირდება თქვენი წარმატება, იმიტომ, რომ თქვენ ხართ მნიშვნელოვანი ქვეყანა რეგიონში. შეიძლება ითქვას მაგალითი, რომელიც წარმოადგენს სტაბილურობის, მშვიდობის და დემოკრატიზაციის კუნძულს“. 
ევროკავშირი საქართველოს დამატებით 45 მლნ ევროს გამოუყოფს

კონკრეტული გადაწყვეტილებებით დასრულდა ევროკომისიის პრეზიდენტის და ქვეყნის პრემიერ-მინისტრის შეხვედრა. ჟან კლოდ იუნკერმა ევროკავშირის მიერ საქართველოსთვის 2014-18 წლებში 40 მლნ-იანი ტრანშის გამოყოფის და  ახალი ფორმატის შესახებ ისაუბრა, რომლის მიხედვით, ევროკომისიასა და საქართველოს მთავრობას შორის ყოველწლიური შეხვედრა გაიმართება, სადაც საქართველოს ევროკავშირში გაწევრიანების კონკრეტულ საკითხებზე იმუშავებენ. მიკროფინანსური მხარდაჭერის სახით, 45 მლნ ევრო დამატებით იქნება გამოყოფილი,
ჟან კლოდ იუნკერი: „ - საქართველო ის ქვეყანაა, რომელიც ახლოს არის ჩემს გულთან და ასევე, ევროპელების და ევროპის გულთან. ჩვენ ვართ მეგობრები და პარტნიორები, ჩვენ ვართ ერთმანეთთან დაკავშირებული ისტორიულად და გეოგრაფიულად. ჩვენ ყოველთვის თქვენს გვერდით ვიდგებით. მოხარული ვარ, გამოვაცხადო დამატებით 45 მლნ-იანი დახმარების შესახებ, რომელსაც გამოვყოფთ საქართველოსთვის. გარდა ამისა, რამდენიმე თვეში გაიხსნება ევროპული სკოლა, რაც ძალიან მნიშვნელოვანი იქნება საქართველოსთვის“. 

გიორგი კვირიკაშვილი: „ - დღეიდან მოყოლებული, იქმნება სრულიად ახალი, უმაღლესი დონის ფორმატი და წელიწადში ერთხელ, ევროკომისიის პრეზიდენტი ჟან კლოდ იუნკერი, საქართველოს პრემიერ-მინისტრი და ევროპისა და საქართველოს მთავრობის წევრები შეიკრიბებიან და განიხილავენ საქართველოს ინტეგრაციის მიღწევებს და დასახავენ მომავლის გეგმებს. ჩვენ მნიშვნელოვან წარმატებებს მივაღწიეთ ევროკავშირთან ინტეგრაციის პროცესში. დღეს საქართველოს გააჩნია ასოცირების ხელშეკრულება და ამ ხელშეკრულებიდან გამომდინარე, რეფორმების დღისწესრიგი, ასევე, თავისუფალი ვაჭრობის ხელშეკრულება და საქართველოს მოქალაქეები ვიზის გარეშე გადაადგილდებიან შენგენის სივრცეში.“
საფრანგეთმა საქართველოს მაღალი დონის დიალოგის ფორმატი შესთავაზა
მაღალი დონის დიალოგის ფორმატს პირობითად, "დიმიტრი ამილახვრის სახლობის დიალოგის ფორმატი" ეწოდება. აღნიშნულის შესახებ საფრანგეთის სააგრეო საქმეთა მინისტრმა განაცხადა. ამ ფორმატში განიხილავენ ყველა სტრატეგიულ საკითხს, რომელიც გააჩნია ამ ორ ქვეყანას. 

გაფორმდა მემორანდუმი საფრანგეთსა და საქართველოს უნივერსიტეტებს შორის, რომელიც ითვალისწინებს ახალი პროექტების შემუშავებას და საქართველოში ფრანგული დიპლომების გაცემას. 

ჟან-ივ ლე დრიანი: „ - გთავაზობთ დიალოგს ვუწოდოთ ამილახვრის სახელი, რადგან დიმიტრი ამილახვარი არის ქართველი გმირი, რომელიც საფრანგეთში 1922 წელს ჩამოვიდა. ის გაწევრიანდა ფრანგულ ლეგიონში და დაიღუპა საფრანგეთისთვის ბრძოლაში. საფრანგეთი ყოველთვის ედგა გვერდით საქართველოს და უწევდა მფარველობას. ჩვენი თანამშრომლობა კულტურასთან ერთად, მოიცავს ეკონომიკის, განათლებისა და ვაჭრობის სექტორებს. ასევე, მინდა ხაზგასმით აღვნიშნო ცენტრალური აფრიკის სამშვიდობო მისიაში ჩვენი თანამშრომლობის მნიშვნელობა.“
მიხეილ ჯანელიძე: „ - ჩვენ მივიღეთ ძალიან მნიშვნელოვანი შემოთავაზება დავიწყოთ რეგულარული მაღალი დონის დიალოგი, რომელიც ხელს შეუწყობს ორ ქვეყანას შორის ახალი შესაძლებლობების იდენტიფიცირებას და არსებული მიმართულებებით ურთიერთობების გაძლიერებას. საქართველო არის წარმატებული ევროპული ინტეგრაციის პროცესში, დიდწილად, რა თქმა უნდა საფრანგეთის პოლიტიკური მხარდაჭერით და ასევე, ჩვენ გავაცანით ჩემს ძვირფას კოლეგად ჩვენი გეგმები ახალი, უფრო ღრმა ინტეგრაციის შესახებ ევროკავშირთან.“
მიხეილ ჩხენკელი: „ - უაღრესად მნიშვნელოვან მემორანდუმს მოვაწერეთ ხელი, ეს ითვალისწინებს ფრანგულ-ქართული უნივესიტეტის პროექტის განვითარებას, მის დაფუძნებას და შემდგომ განვითარებას. ამ პროექტის ფარგლებში, ჩვენს სტუდენტებს საშუალება ექნებათ მიიღონ ორმაგი ხარისხი, როგორც ქართული, ასევე ფრანგული, სხვადასხვა სპეციალობებში“ 

ჟან-ივ ლე დრიანი საგარეო მინისტრის რაგნში პირველად იმყოფება საქართველოში. 2016 წელს ის, როგორც თავდაცვის მინისტრი იმყოფებოდა თბილისში და აღნიშნავს, რომ ის არის საქართველოს მხარდამჭერი. დღეს საგარეო უწყების ხელმძღვანელი იმყოფებოდა ხელოვნების სასახლეში, სადაც დაათვალიერა ექსპოზიცია, ასევე დაათვალიერა გამოფენა სახელწოდებით "საქართველოს დამოუკიდებლობა ფრანგულ დიპლომატიურ დოკუმენტებში". მან ღიად ისაუბრა იმ სენტიმენტებზე, რომელიც გააჩნია საქართველოსთან მიმართებაში.

ჟან-ივ ლე დრიანი: „ - როდესაც მე ვუყურებდი ჩემს წინაშე წარმოდგენილ დოკუმენტებს, განსაკუთრებული სითბოთი განვიმსჭვალე. მინდა ეს სითბო დიმიტრი ამილახვრის მისამართით გამოვხატო, რადგან ის საფრანგეთში 1922 წელს თავის ოჯახთან ერთად ჩამოვიდა, როდესაც იყო 16 წლის. ისინი საქართველოში წითელი არმიის შემოსვლას გამოექცნენ. დიმიტრი ამილახვარი ფრანგულ ლეგიონს შეუერთდა და 1942 წელს საფრანგეთისთვის ბრძოლაში დაიღუპა. ეს საოცარი ისტორიაა და კარგად გამოხატავს იმ კავშირებს, რაც საქართველოსა და საფრანგეთს აქვს, რადგან ნიშანდობლივია, რომ ქართველმა გმირმა თავი საფრანგეთისთვის ბრძოლას შესწირა. სწორედ ასეთივე მიდგომა აქვს საფრანგეთს თანამედროვე საქართველოსადმი. დღეს აქ ვართ, რათა საფრანგეთის პრეზიდენტი და მთავრობა წარმოვადგინოთ და კიდევ ერთხელ დავადასტუროთ ჩვენი უცვლელი მეგობრობა. მინდა აღვნიშნო, რომ საფრანგეთი მხარს უჭერს საქართველოს ტერიტორიულ მთლიანობას და დამოუკიდებლობას“.

საფრანგეთის საგარეო უწყების ხელმძღვანელი თბილისიდან  გაემგზავრა აზერბაიჯანში, აზერბაიჯანიდან კი, სომხეთს ეწვევა ვიზიტად.

პოლონეთისა და სლოვაკეთის პრეზიდენტები საქართველოს პრეზიდენტსა და პრემიერთან ერთად კრინიცას ფორუმს დაესწრნენ
ფორუმში სხვადასხვა ქვეყნის ბიზნესწრეების წარმომადგენლები და ბიზნესდელეგაციები მონაწილეობდნენ. ახალი რეგიონული ეკონომიკური ფორუმი ყოველწლიურად ჩატარდება. ეკონომიკურ ფორუმს უდიდესი მნიშვნელობა აქვს ბიზნესსა და ექსპერტულ წრეებს შორის საქმიანი ურთიერთობების დასამყარებლად.
დამოუკიდებლობის დღე საქართველოს მსოფლიო ლიდერებმა მიულოცეს
ნატოს გენმდივანმა იენ სტოლტენბერგმა დამოუკიდებლობის დღის მილოცვისას საქართველოს ალიანსის მჭიდრო პარტნიორად მოიხსენია

ლატვიის საგარეო საქმეთა მინისტრი ედგარ რინკევიჩი კი წერს - "დარწმუნებული ვარ, რომ დადგება დღე, როდესაც ჩვენ საქართველოს ევროატლანტიკურ გაერთიანებაში სრულფასოვან წევრობასაც ვიზეიმებთ." 

ქართველ ხალხს დამოუკიდებლობის დღეს ულოცავს ევროპარლამენტის წევრი და ევრონესტის თანათავმჯდომარე რებეკა ჰარმსი. "დღეს 100 წელი შესრულდა რაც საქართველომ დამოუკიდებლობა პირველად გამოაცხადა. მინდა იცოდეთ, რომ მადლიერი ვარ თქვენი ძლიერი ევროპული ერთგულებისთვის." - წერს რებეკა ჰარმსი ტვიტერის სოციალურ ქსელში. 

"მთელი გულით ვულოცავთ მეზობელ და მეგობარ საქართველოს და ქართველ ხალხს დამოუკიდებლობის დღეს." - წერია აზერბაიჯანის საგარეო საქმეთა სამინისტროს მიერ გავრცელებულ განცხადებაში. 

განცხადებას ავრცელებს სომხეთი საგარეო უწყებაც. " საუკუნეების განმავლობაში სომხები და ქართველები მხარდამხარ იბრძოდნენ მათი  უფლებების და თავისუფლებებისთვის." - ნათქვამია განცხადებაში. 

დამოუკიდებლობის დღეს ულოცავს საქართველოს ბრიტანეთის დედოფალი. ელისაბედ მეორე მისალოცი წერილი პრეზიდენტ მარგველაშვილს გამოუგზავნა. ბრიტანეთის დედოფალი ხაზს უსვამს საქართველოს და გაერთიანებულ სამეფოს შორის ისტორიულ კავშირებს და ელის რომ ქვეყნებს შორის მეგობრობა და თანამშრომლობა გაგრძელდება. 

მხარდაჭერასა და პროგრესზე ისაუბრა საქართველოში ევროკავშირის ელჩმაც. იანოშ ჰერმანმა ვიდეომიმართვის მისალოცი ტექსტი ქართულ ენაზე დაასრულა. 

იანოშ ჰერმანი: „ - საქართველოს ყველა მოქალაქემ უნდა იამაყოს მიღწეულით. მათ აქვთ მყარი საფუძველი შემდეგ საუკუნეს ოპტიმიზმით შეხედონ. ვულოცავ საქართველოს პირველი რესპუბლიკის 100 წლისთავს“. 

ესტონეთის საგარეო საქმეთა სამინისტრომ საქართველოს დამოუკიდებლობის დღე სიმღერით მიულოცა

„ - ბედნიერები ვართ, რომ ავღნიშნავთ ჩვენი დიდებული მეგობრის საქართველოს 100 წლის იუბილეს“ -  წერს საგარეო უწყება და შესაბამის ვიდეოსაც აქვეყნებს. 
საქართველოს დამოუკიდებლობის დღე მიულოცა ოფიციალურმა ვაშინგტონმა

აშშ-ის ხელისუფლების სახელით განცხადება ქვეყნის სახელმწიფო მდივანმა მაიკ პომპეომ გავრცელა. განცხადებაში წერია, რომ საქართველო 1991 წელს დამოუკიდებლობის აღდგენის შემდეგ აშშ-ის ახლო მეგობარი და ღირებული პარტნიორია. ბოლო 27 წლის განმავლობაში საქართველომ მიაღწია შთამბეჭდავ პროგრესს ეკონომიკის და დემოკრატიის განვითარებაში. ქართველებს ღირებული წვლილი შეაქვთ რეგიონულ მშვიდობასა და უსაფრთხოებაში. მათ შორის ავღანეთში მსახურებით. ეს მიღწევები შეუძლებელი იქნებოდა ქართველი ხალხის ღვაწლის და არაერთი მსხვერპლის გარეშე, წერს  მაიკ პოპმპეო. სახელმწიფო მდივნის განცხადებით, აშშ ამაყობს საქართველოს დემოკრატიული და ეკონომიკური განვითარების ნატოს წევრობის, სუვერენიტეტის, დამოუკიდებლობის და ტერიტორიული მთლიანობის მხარდაჭერის გაგრძელებით მის საერთაშორისოდ აღიარებულ საზღვრებში. "მოუთმენლად ველით კიდევ მრავალწლიან მეგობრობას და თანამშრომლობას ორ ქვეყანას შორის." - ნათქვამია განცხადებაში. 
პირველი რესპუბლიკის 100 წლისთავთან დაკავშირებით ვიდეორგოლი აშშ-ის საელჩომ გაავრცელა. ელჩის მოვალეობის შემსრულებელმა ელიზაბეთ რუთმა ისტორიული დოკუმენტი ქართულად წაიკითხა და აღნიშნა, რომ საქართველო აშშ-ის მეგობარი  და ღირებული პარტნიორია. 
იუბილესთან დაკავშირებით, აშშ-ის კონგრესში საქართველოს მხარდამჭერი რეზოლუცია შევიდა
რეზოლუცია ამერიკა-საქართველოს სტრატეგიულ პარტნიორობასა და მოკავშირეობას უსვამს ხაზს და საქართველოსადმი აშშ-ის კონგრესის მტკიცე, ორპარტიულ მხარდაჭერას ადასტურებს. ტექსტში საქართველო მოხსენიებულია, როგორც ლიდერი რეგიონში დემოკრატიული განვითარების კუთხით და აღიარებულია კანონის უზენაესობის, მედიის გამჭვირვალობისა და თავისუფლების მიმართულებით გატარებული რეფორმების დადებითი მხარეები.

აშშ-ის კონგრესი კიდევ ერთხელ გმობს რუსეთის მიერ საქართველოს ტერიტორიების ოკუპაციას. რეზოლუციის ავტორები არიან სენატორები დევიდ პერდიუ, ბენ კარდინი და ჯონ იზ აქსონი.

მიხეილ ჯანელიძე: „ - რეზოლუცია, რომელიც დარეგისტრირდა კონგრესში, ეს არის ორპარტიული რეზოლუცია, რომელიც ეძღვნება საქართველოს დამოუკიდებლობის აღდგენის 100 წლისთავს, საქართველოს დემოკრატიული რესპუბლიკის დაფუძნების 100 წლისთავს და რომელშიც მკაფიოდ არის ხაზგასმული აშშ-ის დამოკიდებულება საქართველოსადმი, საქართველოს ტერიტორიული მთლიანობისა და სუვერენიტეტისადმი, საქართველოს ევროატლანტიკური ინტეგრაციისადმი და ასევე, ხაზგასმით არის აღნიშნული, რომ საქართველო არის აშშ-სთვის მნიშვნელოვანი პარტნიორი და მოკავშირე რეგიონში.“
ქეთევან ციხელაშვილი: „ -ძალიან ღიაა საერთაშორისო მხარდაჭერა, რაც განსაკუთრებით ბოლო წლების განმავლობაში არის გამოკვეთილი საქართველოს მიმართ, ერთობლიობაში ქმნის სწორედ იმის გარანტს, რომ ერთის მხრივ საქართველოს აქვს ესეთი სოლიდარობა მთელი საერთაშიროს თანამეგობრობისა და მისი ძირითადი სტრატეგიული პარტნიორების მხრიდან. მეორეს მხრივ, ეს რა თქმა უნდა არის კიდევ ერთი ნაბიჯი იმისაკენ, რომ მოხდეს პრევენცია იმისა, რომ ჩვენ განგრძობითად ვიყოთ აი ამ უკანონობისა და უსამართლობის მსხვერპლი და აი ასეთი ძალისხმევების ერთობლიობით, რა თქმა უნდა ასევე სამშვიდობო პოლიტიკის ყველა განზომილებით, რომლესაც ჩვენ ვახორციელებთ, საბოლოო შედეგი იქნას მიღწეული ჩვენი ქვეყნის გამთლიანების სახით.“
საგარეო საქმეთა სამინისტრომ რუსთაველზე ქართული დიპლომატიის საუკუნოვანი ისტორია გამოფინა

დოკუმენტური მასალები მოგვითხრობს, რა გამოწვევების წინაშე იდგა ქვეყანა 1918-1921 წლებში, როგორ ებრძოდა ის რუსულ საფრთხეს ჯერ კიდევ საუკუნის წინ, როგორ გამოხატავდა ღიად საქართველოს ევროპულ ღირებულებებს და როგორ დასტურდება ისტორიული წყარებით, რომ საქართველოს ადგილი ნამდვილად ევროპულ ოჯახშია. დიპლომატიის ისტორიული სტენდი დღეს საგარეო საქმეთ მინსიტრმაც დაათვალიერა. 

მიხეილ ჯანელძე: „ - ის კონსტიტუცია, რომელიც დაიწერა იყო საუკეთესო იმ პერიოდში და იგი არის დღესაც ერთ-ერთი სამაგალითო. ჩვენ ძალიან დიდი ისტორია გვაქვს ჩვენი ევროპული ინტეგრაციის და ევროპული მისწრაფებების კუთხით. პირველი რესპუბლიკა და მისი საგარეო პოლიტიკა ეფუძვნებოდა ჩვენს დასავლურ კურსს. იდგმებოდა პირველი ნაბიჯები და ხდებოდა ჩვეი ქვეყნის აღიარება როგორც ევრობის ნაწილის. სამწუხაროდ ეს დიდ ხანს არ გაგრძელდა, მაგრამ 91 წლის შემდეგ ჩვენ მტკიცედ დავადექით ამ გზას და დღეს ჩვენ ვართ ძალიან ახლოს ევროკავშირთან, დღეს ვართ ჩვენ ძალიან ახლოს ჩრდ ატლანტიკურ ალიანსთან, ჩვენ ვართ ევროატლანტიკური სივრცის ძალიან მნიშვნელოვანი პარტნიორი და ეს აღიარებულია ყველა ჩვენი მეგობრის და ჩრდილოატლანტიკური ალიანსის წევრის მიერ“.

საქართველოს მოსახლეობას დამოუკიდებლობის დღე მიხეილ სააკაშვილმა მიულოცა („კურიერი“)
მიხეილ სააკაშვილმა ვიდეომიმართვა პოლონეთიდან გაავრცელა. საქართველოს განვითარებისთვის მნიშვნელოვანია ცვლილებები აცხადებს სააკაშვილი და ამბობს, რომ ყველამ ძელი წყენა უნდა დაივიწყოს. 

მიხეილ სააკაშვილი: „ - მოგესალმებით პოლონეთიდან და გილოცავთ საქართველოს ეროვნული დამოუკიდებლობის 100 წლისთავს. ქართველები დაბადებული ვართ იმისათვის, რომ ვიყოთ თავისუფლები. ჩვენი წარმატება, ჩვენი ღირსება ყოველთვის არის ჩვენს თავისუფლებაში. თავისუფლება არის ძალიან ძალიან ძვირფასი, მაგრამ ის არის მსხვრევადი და ახლა ჩვენი თავისუფლება არის საფრთხის ქვეშ. საქართველო მაგონებს ველოსიპედს, პედლები სწრაფად ტრიალებდა სწრაფად მივდიოდით წინ, პედლები აღარ ტრიალებს, რაღაც პერიოდი ინერციით წავედით წინ, ველოსიპედმა დაიწყო გადახრა, შეაჩერა, შენელდა და შეიძლება წაიქცეს და გადაიჩეხოს. იმისათვის, რომ არ გადავიჩეხოთ ჩვენ უნდა დავდგეთ ერთად. ეს ურჩხული, რომელიც მოაჯდა საქართველოს უნდა მოვიშოროთ მისი მარწუხები და ეს შესაძლებელია მხოლოდ ერთიანობით, მხოლოდ ერთად დგომით, მხოლოდ ძველი წყენების დავიწყებით იმიტომ, რომ საქართველო იყო 5 წლის განმავლობაში მსოფლიოს ნომერ 1 რეფორმატორი. მსოფლიო ბანკის მონაცემები მთელი მსოფლიო შენატროდა დაწყებული უკრაინიდან, მოლდოვიდან, ბელარუსიიდან დამთვრებული შუა აზიით, რუსეთით, აღმოსავლეთ ევროპით. მთელ მსოფლიოში იყო წარმატების მაგალითი. მე არ მინდა ჩემი ქვეყანა გაბანძდეს, გული მტკივა რომ ასე ვხედავ მის დამცირებულ მდგომარეობას. გული მტკივა როცა ვხედავ როგორ დაცინიან ჩვენს ხალხს, ჩვენ ისევ გავხდებით მსოფლიოში ყველაზე წარმატებული ქვეყანა. ბევრად უფრო სწრაფად, შინაარსიანად, ბევრად უფრო ქმედითად წავალთ წინ, ჩვენ გამოვალთ ამ გაჭირვებიდან, ჩვენ გადავლახავთ ამ პრობლემებს, დავასრლებთ უიმედობას და საქართელო დაიბრუნებს თავის ბრწყინვალებას. საქართველო ისევ გახდება უმაგრესი ქვეყანა მთელს მსოფლიოში. ჩვენ ამას ერთად გავაკეთებთ. ძალიან დიდი იმედი მაქვს თქვენი“.
საქართველოს მოსახლეობას ოპოზიციამ მიულოცა

ნაციონალური მოძრაობის  ლიდერის, ზალიკო უდუმაშვილის განცხადებით, სქართველოს მთვარი მიზანი რუსული ოკუპაციისგან გათავისუფლებაა და ეს ბრძოლა საქართველოს გამარჯვებით დასრულდება. 

ზალიკო უდუმაშვილი: „ - მე მინდა საქართველოს თითოეულ მოქალაქეს, ჩვენს ემიგრანტებს მივულოცო დღევანდელი დღე საქართველოს დამოუკიდებლობის დღე. ეს არის უმნიშვნელოვანესი თარიღი ჩვენი სახელმწიფოსთვის. ჩვენ მოვიპოვეთ დამოუკიდებლობა თუმცა, არ უნდა დაგვავიწყდეს, რომ 100 000-ბით ჩვენი მოქალაქე დღევნილია და საქართველოს ტერიტორიების ნაწილი ოკუპირებული რუსეთის მიერ, ამიტომ ჩვენ ვართ დამოუკიდებელი ქვეყანა, თუმცა ბრძოლა თავისუფლებისთვის და ერთიანობისთვის გრძელდება და ჩვენ ამ ბრძოლაში აუცილებლად გავიმარჯვებთ.“ 

გიორგი ბარამიძე: „ - ყველა პატრიოტს, საქართველოს ყველა მოკეთეს ვუსყრვებ ამ დიდებულ დღესასწაულს. დღეს ჩვენ აღნვიშნავთ ჩვენი პირველი რესპუბლიკის დაარსების და დამოუკიდებლობის 100 წლისთავს. თავისუფლება თითოეულ იადამიანისთვის და ერისთვის არის ყველაზე მაღალი ფასეულობა და ყველაზე მნიშვნელოვანი, მაგრამ ეს არის საშუალება იმ მიზნების მისაღწევად რაც აქვს ჩვენს საზოგადოებას და ჩვენ გვჭირდება ჩვენი თავისუფლება ჩვენი ქვეყნის მოსახლეობის, ჩვენი ქვეყნის კეთილდღეობისთვის, ბედნიერებისთვის და ამისთვის ჩვენ გვინდა რომ ვიყოთ ერთიანი, ცივილიზებული, პროგრესული, დემოკრატიული საზოგადოება და საამისოდ ჯერ კიდევ ძალიან ბევრი საბრძოლველი გვაქვს“. 

მილოცვას შეუერთდა ევროპული საქართველოც. პარტიის ორგანიზებით რუსთაველის გამზირზე ფოტოგამოფენა მოეწყო. 

გიგი უგულავა: „ - დღევანდელი დღე გამორჩეული და განსაკუთრებულია და ჩვენ ევროპულმა საქართველომ გადავწყვიტეთ რომ ჩვენი წვლილი შეგვეტანა და აქ რუსთაველის ძეგლთან მთელი დღის განმავლობაში გამოვფინეთ პირველი რესპუბლიკის ამსახველი საკმაოდ იშვიათი ფოტომასალა და მიხარია, რომ ძალიან ბევრი დამთვარიელებელი მოდის და ნახულობს, ეცნობა იმ ისტორიას, ხშირ შემთხვევაში ჩვენთვის უცნობ ისტორიას. იმიტომ, რომ ეს სამი წელი კალენდარულად ძაან ცოტა იყო, მაგრამ ამ 3-მა წელმა ძაან ბევრი რამ განაპირობა მომდევნო 100 წლის განმავლობაში და ამიტომ კიდევ ერთხელ მინდა ყველას მივულოცო იმიტომ, რომ ეს არის მთავარი ჩვენი დღესასწაული და დღეს ყველაფერი გვერდზე უნდა გადავდოთ და ერთმანეთს მხოლოდ მომავალზე უნდა ვესაუბროთ, მხოლოდ  კარგზე და მხოლოდ პერსპექტივაზე“.

გიგა ბოკერია: „ - ყველა საქართველოს მოქალაქეს, ყველა საქართველოს მეგობარს, ყველას, ვინც ამ ქვეყანასთანაა დაკავშირებული ვულოცავთ ამ ძალიან მნიშვნელოვან დღეს. ეს დღე არის ჩვენი დამოუკიდებლობის როგორც სხელმწიფოსი და ჩვენი ქვეყნის შიგნით თავისუფლებისთვის ყველზე მნშვნელოვანი დღე იმიტომ, რომ ამ დღეს გააკეთა ეს არჩევანი ქართველმა ერმა და აქ რაც არის გამოფენაზე ეხლა წარმოდგენილი, ეს იმ დროისთვის იყო იმ დროის მოწინავე თავისუფალი სამყაროსთვის დამახასიათებელი პოლიტიკური კულტურის ქვეყანა. პოლიტიკური ელიტით, საზოგადოებით, რომელსაც სურდა, რომ თავმოყვარე მოქალაქეები ყოფილიყვნენ და თავმოყვარე ქვეყანაში ეცხოვრათ. ეს მცდელობა მაშინ სისხლით ჩაახშეს და დღეს ჩვენი ვალია, რომ ეს მონაპოვარი დავიცვათ და არასოდეს აღარ დავთმოთ.“ 
გენერალ გიორგი კვინიტაძისადმი მიძღვნილი გამოფენა  რუსთაველის თეატრის ფოიეში გაიხსნა
გამოფენაზე წარმოდგენილია სამხედრო ფორმა, რომლითაც ქართული არმია საუკუნის წინ ქვეყნის დამოუკიდებლობას სწორედ გენერალ კვინიტაძის მეთაურობით იცავდა. გიორგი კვინიტაძე ქართული ჯარის მთავარსარდალი და სამხედრო მინისტრის თანაშემწე იყო, რომელიც საქართველოს ოკუპაციის შემდეგ საფრანგეთში ემიგრაციაში წავიდა, ის თავის წიგნში „ჩემი პასუხი“ სწორედ 1921 წლის თებერვლის მოვლენებს იხსენებს და მაშინდელი ქართველი ჯარის სამხედრო ტაქტიკას ძლიერ და სუსტ მხარეებს აღწერს. გამოფენას გიორგი კვინიტაძის შვილიშვილი დაესწრო. 

მერაბ ოდიშელიშვილი: „ - ძალიან ამაყი ვარ, ბაბუაჩემი მხიარული და ამავდროულად საკმაოდ სერიოზული პიროვნება იყო. არ წარმომედგინა თუ საქართველო მას ესე აღიარებდა. გენერალმა კვინიტაძემ ყველაფერი გააკეთა საქართველოს თვისუფლებისთვის და პირველ რიგში სწორედ ამიტომაა ჩემთვის 26 მაისი განსაკუთრებული.“ 

ლევან იზორია: „ - აღვადგინეთ ჩვენი პირველი რესპუბლიკის შეიარაღებული ძალების ხელმძღვანელის გენერალი კვინიტაძის სამოსი, რითაც გავაცოცხლეთ ისტორია. სიმბოლურია, რომ დღეს სწორედ გენერლის შვილიშვილი ჩვენთან ერთად ზეიმობს ამ დღეს და ეს არის სწორედ იმ პასუხისმგებლობის გაგრძელება, რა პასუხისმგებლობითაც გენერალმა და მისმა თანამებრძოლებმა საფუძველი ჩაუყარეს პირველ დემოკრატიულ რესპუბლიკას საქართველოში და გაიაზრეს და გაითავისეს, რომ ღირებულებებს, რის საფუძველზეც ეს სახელმწიფო შეიქმნა, დაცვა.”
ზაზა აბაშიძე: „ - კვინიტაძე და მაზნიაშვილი განსაკუთრებული პიროვნებები არიან, განსაკუთრებული როლი მიუძღვით მათ დამოუკიდებელი საქართველოს სამხედრო ძლიერების განმტკიცების საქმეში, მართალია რითი დამთავრდა ეს ყველაფერი ჩვენ ძალიან კარგად ვიცით, მაგრამ მათი როლი ქართული არმიის ჩამოყალიბების საქმეში და განსაკუთრებით და პირადად ბ-ნი გიორგი კვინიტაძის გენერალის არის მართლაც მნიშვნელოვანი და განსაკუთრებული თუნცას იმ კუთხით, რომ მან შექმნა პრაქტიკულად პირველი ქართული სამხედრო სასწავლებელი ხომ იუნკერთა კორპუსი, რომელმაც გამოიჩინა თავი შემდეგ ბრძოლებში.“ 


რუსთაველის გამზირზე სახალხო სეირნობა გაიმართა 

სამინისტროებმა მოაწყეს სტენდები, სადაც 100 წლის წინანდელი ისტორია გაცოცხლდა -  საარქივო მასალა, რომელიც ქვეყნის დამოუკიდებლობის 3-წლიან ისტორიას, დამოუკიდებლობის დაკარგვას და ისევ მოპოვებას ასახავს. გამოფენილია ასევე თანამედროვე ტექნოლოგიებიც. 

მიხეილ გიორგაძე: „ - მოსწავლე ახალგაზრდობის სასახლეში გაცოცხლდება დამოუკიდებლობის აქტის გამოცხადების სცენა, სადაც თეატრალიზებული წარმოდგენა იქნება, რომელსაც დაესწრებიან მაღალი რანგის სტუმრები, რომლებიც ჩამობრძანდნენ ამ დღისთვის საქართველოში“.

დიმიტრი ქუმსიშვილი: „ -  ეს არის ძირითადად საქართველოში ნაწარმოები პროდუქცია და რა თქმა უნდა ჩენთვის ძალიან მნიშვნელოვანია აღნიშნული პროდუქციის პოპულარიზაცია, მათი გაყიდვების ხელშეწყობა, ასევე დღეს რუსთაველზე წარმოდგენილი არის ეკონომიკისა და მდგრადი განვითარების სამინისტრო კიდევ რამოდენიმე მნიშვნელოვანი სტენდით. რა თქმა უნდა, საქართველოს ფოსტა არის წარმოდგენილი, ასევე არის საზღვაო აკადემია წარმოდგენილი, რომელსაც 100 წლიანი ისტორია აქვს და ჩვენ ვნახავთ საკმაოდ კარგი სტენდი არის და რა თქმა უნდა ინოვაციების და ტექნოლოგიების სააგენტო, რომელიც ასევე მისცემს შესაძლებლობას მომსვლელ სტუმრებს უკვე რეალურად ნახონ თუ რა შესაძლებლობებს ვაძლევთ ჩვენ ახალგაზრდებს განვითარებისათვის. 

მიხეილ ჩხენკელი: „ - საქართველოს პირველი დემოკრატიული რესპუბლიკის შექმნიდან 100 წლის იუბილეს ვზეიმობთ მთელი ქვეყანა და აქ თქვენ ხედავთ საქართველოს განათლებისა და მეცნიერების სამინისტროს გამოფენას, წარმოდგენილია რასაკვირველია თსუ, რამეთუ წელს თსუ-მაც 100 წლის იუბილე იზეიმა. აქ ხელნაწერთა ეროვნული ცენტრია წარმოდგენილი სხვადასხვა გამოფენებით და მინდა ყველა დავპატიჟო, განსაკუთრებით ბავშვები, ახალგაზრდები, სტუდენტები, რომ შემოგვიერთდნენ და ყველამ ერთად ვიზეიმოთ ჩვენი პირველი დემოკრატიული რესპუბლიკის 100 წლის იუბილე“. 

მამუკა ბახტაძე: „ - 26 მაისს აქვს სრულიად განსაკუთრებული როლი ჩვენს მრავალსაუკუნოვან ისტორიაში. ეს იყო მცდელობა ჩვენი დიდი წინაპრების რომ საქართველო დაბრუნებულიყო თავის ისტორიულ ოჯახში ევროპაში და ჩვენ ეს მისი დაწყებული მისია აუცილებლად უნდა დავაგვირგვინოთ წარმატებით. დღევანდელი დღე არის კარგი მაგალითი იმისა თუ რამხელა მხარდაჭერა გვაქვს ჩვენ ჩვენი მეგობრებიდან. ბოლო საუკუნეების განმავლობაში თამამად შეიძლება ითქვას, რომ ასეთი მასშტაბის მხარდაჭერა ჩვენ ჩვენი დასავლელი მეგობრებისგან არასდროს გვქონია.“
სოზარ სუბარი: „ - ვულოცავ ყველას ჩვენს თანამემამულეს სადაც არ უნდა ცხოვრობდეს ქვეყანაში, ქვეყნის გარეთ და განსაკუთრებით ვინც ოკუპირებულ ტერიტორიებზე ცხოვრობს ამ საოცარ დღეს. ეხლა იყო ინსცენირება ყოფილ მთავრობის სასახლეში, მოსწავლე ახალგაზრდობის სასახლეში იმ დღეების და ისეთი ემოცია იყო ამ ინსცენირების დროსაც კი რომ თითქოს თავი წარმოვიდგინე მართლა 100 წლის წინ რა ხდებოდა და როგორი ემოციით მოხდა ეს გამოცხადება. ქვეყანა, რომელსაც აქვს 3300 წლოვანი დამოუკიდებლობის და სახელმწიფოებრიობის ისტორია, 100 წლის წინ აღადგინა დამოუკიდებლობა და გამოაცხადა პირველი დემოკრატიული რესპუბლიკა საოცარი კონსტიტუციით, რომლის იდეალებით დღემდე არი მწვერვალი დემოკრატიულობის და ადამიანის უფლებების დაცვის და მაშინ გამოცხადდა პირველად საქართველოს ევროპული მისწრაფება, რომელიც დღესაც არის ჩვენი მთავარი მიზანი და ჩვენი ქვეყნის გეზის განმსაზღვრელი“. 

კახა კალაძე: „ - 100 წლის წინ საქართველომ, ჩვენმა წინაპრებმა აირჩიეს პროგრესი, თავისუფლება, დემოკრატია, ევროპა, ევროპული ოჯახი და დღეს თითოეულმა ჩვენთაგანმა, ჩვენმა თაობამ ეს საპატიო მისია რომელიც გადმოგვეცა ღირსეულად უნდა შევასრულოთ. ძალიან რთული გზა გამოვიარეთ თითოეულმა ჩვენთაგანმა, ძალიან რთული იყო ბრძოლა“. დამოუკიდებლობისთვის და კიდევ უფრო რთული იყო ბრძოლა თავისუფლებისთვის. 

საქართველოს დამოუკიდებლობის დღეს მსოფლიო მასშტაბითაც აღნიშნავენ

ბრიუსელის მთავარ სიმბოლო, მანიქენ ფისი ერთი დღით ქართულ ჩოხაში იყო გამოწყობილი. ათასობით ტურისტმა იხილა ქართულ ჩოხაში ბრიუსელის ყველაზე ცნობილი ბიჭუნა. ადგილზე  მისულები იყვნენ ქალაქის მერიისა და საქართველოს საელჩოს წარმომადგენლები.
ზურაბ ხამაშურიძე: „ - ეს დღე მნიშვნელოვანია სწორედ იმითაც, რომ ამ დღეს ჩვენ დღეს ევროპულ დედაქალაქში ევროპის დედაქალაქში ვზეიმობთ. ჩვენს ევროპელ პარტნიორებთან, ჩვენს ევროპელ მეგობრებთან ერთად და ეს მნიშვნელოვანია იმითაც, რომ ჩვენ ამით აღვასრულებთ პირველი დემოკრატიული რესპუბლიკის დამფუძვნებლების ოცნებას, მათ მონაპოვარს იმიტომ, რომ სწორედ ეს იყო იმ დროინდელი საქართველოს პირველი რესპუბლიკის საგარეო პოლიტიკურ ორიენტირი, რომ საქართველო ყოფილიყო ევროპულ რუკაზე შესამჩნევი.“
2018 წლის  26 მაისის აქტი თეატრალიზებული სანახაობით აღადგინეს

ღონისძება მოსწავლე ახალგაზრდობის სასახლეში გაიმართა. 
სანახაობას პრემიერ-მინისტრის, პრეზიდენტის, დეპუტატების და მინისტრების გარდა ესწრებოდნენ სტუმრები, რომლებიც სპეციალურად 26 მაისისთვის ჩამოვიდნენ საქართველოში. 

სანახაობაშ აღდგა ნოე ჟორდანიანს ისტორიული ფრაზა: "თანახმა ხართ მიიღოთ სააქართველოს დამოუკიდებლობის აქტი თუ არა. გთხოვთ, ასწიოთ ხელი ვინ არის მომხრე. ერთხმად. ვინ არის წინააღმდეგი? არავინ. თავი ვინ შეიკავა? არავინ. საქართველოს დამოუკიდებლობის აქტი ერთხმად იქნა მიღებული".

სოზარ სუბარი: „ - ისეთი ემოცია იყო ამ ინსცენირების დროსაც კი, რომ თითქოს თავი წარმოვიდგინე მართლა 100 წლის წინ რა ხდებოდა და როგორი ემოციით მოხდა გამოცხადება“. 

თამარ ჩუგოშვილი: „ - 100 წლის წინ იმდენად მნიშვნელოვანი დღე დაუდგა დღევანდელ დღეს, რომ ამ კვალს ვერ წაშლის ვერაფერი და ეს კვალი ვერ წაშალა ვერაფერმა მიუხედავად მრავალწლიანი ოკუპაციისა“.

მამუკა მდინარაძე: „ - 100 წელი დამოუკიდებლობის გამოცხადებიდან, მე ვფიქრობ, რომ საქართველოს თითოეულ მოქალაქეს განსაკუთრებულად ხვდება გულში და დღევანდელი დღე უნდა იყოს სიმბოლო მომავალი გამარჯვებების.“
საზეიმო ღონისძიებაზე თბილისში ემგირანტების შთამომავლები ჩამოვიდნენ  („კურიერი“)

რუსეთის ჯარების შემოსვლის თავგანწირული ბრძოლებისა და ბოლშევიკური რუსეთის მიერ საქართველოს ოკუპაციის შემდეგ, საქართველოს მთავრობა მაინც არ გადადგა, კაპიტულაცია არ გამოაცხადა და ემიგრაციაში წავიდა. ნოე ჟორდანიას ვაჟი ამბობს, რომ საქართველოში ეს ხალხი სათანადოდ აღიარებული არ არის. 

რეჯებ ჟორდანია: „ - საქმე იმაშია, რომ ვფიქრობ, საქართველოს მთავრობამ აღიაროს მამაჩემი, ნოე ჟორდანია, ძალიან უცნაურია, რომ 26 მაისს, საქართველოში ზეიმობენ საქართველოდ დამოუკიდებლობის დღეს, მაგრამ არცერთხელ უხსენებიათ ის ადამიანები, ვინც ეს შესაძლებელი გახადა. ეს ხალხი იყო, გეგეჭკორი, რამიშვილი, კანდელაკი და  რა თქმა უნდა, მამაჩემი, რომელსაც დასავლეთში, საქართველოს ყველაზე მნიშველოვან პერიოდზე მომუშავე, თითქმის ყველა ისტორიკოსი აღიარებს, მაგრამ არ აღიარებს მას საქართველოს მთავრობა. იტალიაში ყველგან დგას გარი ბაუდის ძეგლები, აშშ-ში სათანადოდაა დაფასებული ჯორჯ ვაშინგტონი, საქართველო ამ მხრივ, გამონაკლისია, რაც ძალიან მწყინს, მაგრამ მაინც მოხარული ვარ, რომ საზეიმო ღონისძიებაზე დამპატიჟეს.“
ოთარ ზურაბიშვილი ამბობს, რომ ემიგრაციის მე-3 თაობა, დაახლოებით 100-მდე კაცი უკვე თბილისში იმყოფება, იმისთვის, რომ რესპუბლიკის 100 წლისთავი აღნისნოს. ოთარ ზურაბიშვილს აქვს განცდა, რომ 100 წლისთავის აღნიშვნა ოდნავ ცარიელ ყუთს გავს.

ოთარ ზურაბიშვილი: „ - როცა ამბობ, რომ კოლოფი ცარიელი არის, ცოტა არის კრიტიკული შეხედულება, მაგრამ როდესაც უყურებ რა არის ღონისძიებები, ძალიან მიფანტულ-მოფანტული არის და ვერ ვხედავ საერთო აზრს. თუ ვაპირებთ ჩვენ, მომავალში დავიკავოთ ჩვენი პოზიციები, საჭირო არის, რომ ერმა, ხალხმა, არამარტო წამყვან პირებმა და ხალმა იცოდეს, რა არის დამოუკიდებლობა და რისთვის არიან მზად. არ უნდა დაიკარგოს ის აზრი, რომ ქართველები უცხოეთიდან დაეხმარნენ მაქსიმალურად საქართველოს. მახსოვს მამაჩემი, პირადად მახსოვს ყოველ საღამოს სახლში, როცა მოდიოდა, ჯდებოდა და წერდა, ასე მუშაიობდა, ყველა ცდილობდა მისი წილი შრომა შეეტანა ჩვენს საერთო საქმეში. ყველა მოვდივართ ილია ჭავჭავაძისაგან... 20-იან წლებში ნიკო ნიკოლაძე, მერე აღდგენა დამოუკიდებლობის - ზვიად გამსახურდია და მერაბ კოსტავა, ეს არის ჩვენი ისტორია... 70 წელი გავიდა. პოლიტიკურ ემიგრაციაზე,  საქართველოში, ერთი ძეგლი არ არსებობს.“
კომენტარი გააკეთა თამარ ჩხეიძემაც.
თამარ ჩხეიძე: „ - დამოუკიდებლობის იდეა, მაინც ყოველთვის ცოცხლობდა ყოველთვის, არასოდეს არ შეწყვეტილა, არ ყოფილა მომენტი, როცა შეწყვეტილი ყოფილიყოს საქართველოს დამოუკიდებლობისთვის ბრძოლა... პირველივე შესაძლებლობისთანავე, უკვე, ოფიციალურად აღინიშნა 26 მაისი რასაკვირველია, ამ დამოუკიდებლობის გამოყენება უკეთესად შეიძლებოდა, ვიდრე ჩვენ გამოვიყენეთ დღემდე.“
იუბილე აღნიშნეს რეგიონებშიც

ქუთაისში  ცისფერყანწელების ეპოქა გაცოცხლდა. მოეწყო მუსიკალური და თეატრალიზებული წარმოდგენები. ერთი დღით ქუთაისის ძველი უბანი მე-20 საუკუნის დასაწყისს და ცისფერყანწელების პერიოდს დაუბრუნდა. გაიმართა ფოტო და ხელნაკეთი ნივთების გამოფენები. სიმებიანი კვარტეტის შესრულებით მოეწყო კლასიკური მუსიკის კონცერტი. ქუთაისელი სტუმრებისთვის მოეწყო, ასევე საინფორმაციო ტური. სადღესასწაულო დღე  გალაკონცერტით დასრულდა. 

გიორგი ჩოგოვაძე: „ - 26 მაისთან დაკავშირებულ ღონისძიებებს ტურიზმის ეროვნული ადმინისტრაცია ახორციელებს ქუთაისის ისტორიულ ცენტრში. ტურისტებისათვის და ჩვენი თანამოქალაქეებისათვის ჩვენ გვექნება მრავალფეროვანი პროგრამა თუმცა, ყველაზე მთავარი რაც მოხდება ჩვენ ვაცოცხლებთ 100 წლის წინანდელ ქუთაისს, ცისფერყანწელების ეპოქას და ეს თეატრალიზებული შოუ ერთნაირად საინტერესო იქნება როგორც ტურისტებისთვის ასევე ჩვენი თანამოქალაქეებისთვის“. 

სამხედრო ტექნიკის გამოფენით დაიწყო დამოუკიდებლობის 100 წლისთავის აღნიშვნა ბათუმში. პარალელურად საკუთარი ტექნიკური აღჭურვილობა საგანგებო სიტუაციების მართვის სააგენტომ წარადგინა. ღონისძიებების მთავარი ადგილი იყო საოცრებათა მოედანი, ანბანის კოშკის მიმდებარედ მოწყობილია გამოფენები. მიმდინარეობს სხვადასხვა სახის წარმოდგენა და სპორტული სანახაობა. დღესასწაული განსაკუთრებით გააფერადეს საერთაშორისო ფესტივალის „ოქროს დელფინის“ მონაწილეებმა. ეროვნულ სამოსში გამოწყობილი 13 ქვეყნის ანსამბლებმა ბათუმის ქუჩებში მსვლელობა გამართეს. 

დამოუკიდებლობის დღე იზეიმა ზუგდიდმაც. ღონისძიებები თავისუფლების მოედანზე დილიდან დაიწყო. ღონისძიების ფარგლებში შსს-მ სხვადასხვა ქვედანაყოფის აღჭურვილობის და ტექნიკის გამოფენა მოაწყო, ასევე ჩატარდა კინოჩვენებები, სხვადასხვა სახის შემეცნებით-გასართობი ღონისძიებები და დაჯილდოვებები. გაიმართა კონცერტი, რომელშიც ქართველი შემსრულებლები მონაწილეობდნენ. 

გიორგი გახარია: „ - აქვე სულ გვერდით, არის ჩვენი უდიდესი ტკივილი აფხაზეთი, რომელიც დღეს არის ქვეყნის ყველაზე მნიშვნელოვანი  და ყველაზე დიდი ამოცანა და გამოწვევა. სამეგრელოდან, ზუგდიდიდან მე სრულიად საქართველოს მინდა მივულოცო 100 წლისთავი დამოუკიდებლობის, პირველი რესპუბლიკის, ეს იყო ისეთი ფასეულობების და ისეთი დემოკრატიული ხარისხის მთავრობა და ინსტიტუცია, რომელსაც ბევრი ევროპული სახელმწიფო მაშინ ოცნებობდა და ნატრობდა... დღეს შსს-ს  ერგო პატივი ეს დღე საქართველოს მიულოცოს სამეგრელოდან და ზუგდიდიდან. ამას ჩვენთვის დიდი მნიშვნელობა აქვს ზუსტად იმ კონტექსტში რაც თქვენ ბრძანეთ. აქვე სულ გვერდით, არის ჩვენი უდიდესი ტკივილი აფხაზეთი, რომელიც დღეს არის ქვეყნის ყველაზე მნიშვნელოვანი და ყველაზე დიდი ამოცანა და გამოწვევა. თუმცა, დღეს ამ სადღესასწაულო დღეს სამეგრელოდან, ზუგდიდიდან მე სრულიად საქართველოს მინდა მივულოცო 100 წლისთავი დამოუკიდებლობის, პირველი რესპუბლიკის. მინდა გითხრათ, რომ პირველი რესპუბლიკა იყო გამორჩეული მოვლენა და ევროპის პოლიტიკურ ცხოვრებაში ეს გახლდათ პირველი სოციალ-დემოკრატიული მთავრობა. ეს იყო ისეთი ფასეულობების და ისეთი დემოკრატიული ხარისხის მთავრობა და ინსტიტუცია, რომელზეც ბევრი ევროპული სახელმწიფო მაშინ ოცნებობდა და ნატრობდა და მე დღეს ვთქვი და კიდევ ერთხელ გავიმეორებ, ჩვენ ვალდებულები ვართ ის მაღალი სტანდარტი, რომელიც დაგვიწესეს ჩვენმა წინაპრებმა გავაუმჯობესოთ და კიდევ უფრო განვავითაროთ“. 
საიუბილეო ღონისძიებას გარემოს დაცვის და სოფლის მეურნეობის მინისტრი ფოთში შეუერთდა. მოედანზე მოწყობილია ვირტუალური რეალობის სივრცე, სადაც დაცული ტეიტორიების დათვალიერებაა შესაძლებელი. ასევე მოეწყო ღია კინოთეატრი, სადაც მთელი დღის განმავლობაში ბავშვებისთვის ქართული ანიმაციური ფილმების ჩვენება მიმდინარეობს. სადღესასწაულო ღონისძიებაზე მისულ პატარებს სათამაშო ზონაც დახვდათ. 

ლევან დავითაშვილი: „ - ფოთში გვაქვს ძალიან საინტერესო ექსპოზიცია, ის ძირითადად უკავშირდება დაცულ ტერიტორიებს და საქართველოს ბიომრავალფეროვნებას რაც ალბათ ჩვენი ერთ-ერთი ყველაზე დიდი სიმდიდრეა და ზუსტად ეს კონცეფცია ავირჩიეთ სწორედ ქალაქ ფოთში. ჩვენ ასევე თელავში გვაქვს სტენდი, სადაც ღვინის გამოფენა გვაქვს და ღვინის ფესტივალი გვექნება.“
დამოუკიდებლობის დღის აღნიშვნა  გალაკონცერტით დასრულდა
თბილისის ცენტრში, რესპუბლიკის მოედანზე კონცერტი საღამოს 9 საათზე დაიწყო. შესრულდა 5 კომპოზიტორის მიერ შექმნილი კომპოზიციები. 

ნიკა მაჩაიძე: „ - 5 ნაწარმოები დაიწერა სპეციალურად ამ კონცერტისთვის, 5-მა სხვადასხვა კომპოზიტორმა დავწერეთ ნაწარმოები ოცწლეულების მიხედვით, აი ამ 100 წლის და რეალურად, პრემიერები იქნება ამ ნაწარმოებების. ეს არის როგორც სიმფონიური ნაწარმოებები, ასევე ელექტრო-აკუსტიკური, ანუ ორკესტრი და ელექტრონიკა ერთად. ჩემი მიერძღვნება 60-70-იან წლება და ჰქვია "სითბო და უძრაობა", იმიტომ, რომ ზუსტად ეგ პერიოდი იყო, როცა არაფერი არ ხდებოდა. 1918-დან 1939 წლის ჩათვლით არის დათო ევგენიძის, შემდეგ არის მიშა მდინარაძის და ბოლო, უკვე 2000-დან 2018-მდე არის აჩიკო გიორგობიანის და ყველა ძალიან საინტერესო ნაწარმოებია“.

მიშა მდინარაძე: „ - ძალიან საინტერესო სამუშაო იყო და კიდევ ერთხელ დავინახეთ, რამდენად მძიმე და რთული გზა გვაქვს განვლილი, ვიდრე დღევანდელობამდე. მე ვფიქრობ, რომ ძალიან ბევრ საინტერესოს აღმოაჩენს ყველა მსმენელი თითოეულ ნაწარმოებში. ჩემი ნაწარმოები არის "ელეგია", რომელიც ეძღვნება 40-იან და 50-იან წლებს, ძირითადად მეორე მსოფლიო ომს. კონცერტს დაასრულებს ბეთჰოვენის მე-9 სიმფონიის მე-4 ნაწილი "ოდა სიხარულისა", რომელიც ალბათ არის ჩვენი არჩევანი, ჩვენი დასავლური, ევროპული არჩევანის მნიშვნელოვანი მანიფესტაცია“.

კონცერტში მონაწილეობდნენ საქართველოს ეროვნული სიმფონიური ორკესტრი, ლასკალას, ნიუ-იორკის მეტროპოლიტენის, ვენისა და ბერლინის და ასევე, მსოფლიოს სხვადასხვა საოპერო თეატრების  სოლისტები. შესრულდა ქართული ხალხური სიმღერები, ცეკვები. 

ღონისძიებას ესწრება საქართველოს პრემიერ-მინისტრი, საქართველოს პრეზიდენტი, პარლამენტის თავმჯდომარე, პარლამენტის დეპუტატები და უცხოელი სტუმრები, პრეზიდენტები, რომლებიც სპეციალურად 26 მაისთან დაკავშირებით ჩამოვიდნენ საქართველოში. 
ხორავას ქუჩაზე მომხდარი მკვლელობის საქმეზე დამოუკიდებელი ექსპერტი დაკითხეს (რუსთავი-2)
დაკითხვას ხმაური მოჰყვა. დაპირისპირება დამოუკიდებელ ექსპერტ მაია ნიკოლეიშვილსა და საქმის პროკურორს შორის მას შემდეგ დაიწყო, რაც ექსპერტმა მის მიერ მომზადებული დოკუმენტის შესახებ სასამართლოს ჩვენება მისცა. დეტალებს მაია ნიკოლეიშვილი არ აკონკრეტებს, რადგან მას გაუთქმელობის ხელწერილზე აქვს ხელი მოწერილი. თუმცა, ცნობილია, რომ დასკვნა პროკურატურის ვერსიას ეწინააღმდეგება.

ექსპერტის დასკვნის გამო, უკმაყოფილება გამოთქვა თავად გარდაცვლილის, ლევან დადუნაშვილის დედამაც. კონკრეტულად, ის გააღიზიანა უშუალოდ იმ ნაწილმა, სადაც მაია ნიკოლეიშვილი ცდილობდა, დაერწმუნებინა მხარეები, რომ სასიკვდილო ჭრილობები დადუნაშვილს აქვს მიყენებული არა დანით, არამედ სხვა ცივი იარაღით, რომელიც ამ დროისთვის საქმეში არ არსებობდა. დადუნაშვილის ოჯახის წევრებს აქვთ ეჭვი, რომ ამით მაია ნიკოლეიშვილი ცდილობს დაფაროს იმ პირის დანაშაული, რომელმაც სკოლის მოსწავლე გაიმეტა სასიკვდილოდ.

თავად ნიკოლეიშვილი საქმის გარემოებებზე საჯაროდ ვერ საუბრობს, იქიდან გამომდინარე, რომ მას აქვს გაუთქმელობის პირობა და ამბობს, რომ მოსამართლეს შეუძლია მისი დასკვნა სულაც არ გაიზიაროს. ასევე, ამ განცხადების დროს, მან პროკურორის მისამართით გააკეთა განცხადება და აღნიშნა, რომ საქმის გამომძიებლები მასზე ზეწოლას ახდენენ და დაემუქრნენ, რომ მომზადებული დასკვნის გამო, მის წინააღმდეგ სისხლის სამართლის საქმე აღიძრებოდა.

მაია ნიკოლეიშვილი: „ - როდესაც მოსამართლე გავიდა, ატყდა საოცარი ამბავი, პროკურორი პირდაპირ შეურაცხყოფაზე გადმოდის, მეუბნება, შენ რომ სისულელე დაწერე, იმიტომ ატყდა ეს ამბავიო. ფაქტობრივად, შემდეგ ორივე პროკურორი უკვე დაკითხვაზე ჩაწერილია დისკზე, ისმის, რომ დიახ, ექსპერტზე აღვძრავ საქმეს, ანუ პირდაპირი მუქარაა. ვეკითხები და პირდაპირი მუქარა არის, რომ დიახ, აღვძრავ საქმეს. 

ამასთანავე, აი ამ შესვენების დროს, როცა მოსამართლე გასული იყო, პროკურორი, ქ-ნი ინა გაიწია საცემად ინგა შარაშენიძისკენ. პროკურატურის წარმადგენლეისთვის კატეგორიულად მიუღებელია დასკვნა. იმას არ ვიცი მე, რატომ ვერ ხვდებიან, რომ მოსამართლისთვის ექსპერტის დასკვნა არ არის სავალდებულო, ეს არის შეფასებითი და ფაქტობრივად, პროკურორი ცდილობს, რომ დასკვნის გამო მოახდინოს ზეწოლა.“
ნათია საყვარელიძე: „ - კატეგორიულად არ ვეთანხმები ექსპერტს, რა დასკვნაც გააკეთა. მთელი, მის მიერ მიცემული ჩვენება იყო ვარაუდის დონეზე გაკეთებული და ყველაზე აღმაშფოთებელი ჩემთვის რაც იყო, ყველა მის კომენტარს რომ თავი დავანებოთ, იყო ის, რომ ორი ბავშვის სასიკვდილოდ მიჩნეული ჭრილობები, დავით სარალიძეს აქვს 12 ჭრილობა, ჩემსას აქვს 2 ჭრილობა, ერთი მცირედი, ერთი ძირითადი და რომელიც მიჩნეულია გარდაცვალების მიზეზად, აი ზუსტად იმ ჭრილობებზე ამბობს, რომ აი ზუსტად ისინი არ არის დანით მიყენებული. ჩემთვის აბსოლუტურად გასაგებია, რატომ დაზიანდა ღვიძლი, გული და ფილტვი და თუ ქ-ნი მაია ამას ვერ იგებს, შემიძლია ოფიციალური ექიმთა დასკვნა მოვუტანო“.

მაია ნიკოლეიშვილის შემდეგ, ადვოკატმა დააზუსტა, რომ მას ფიზიკური შეურაცხყოფით დაემუქრა საქმის პროკურორი ზვიად ფხაკაძე. თავად პროკურორი ამბობს, რომ ეს განცხადება მისთვის არის შეურაცხმყოფელი და შესაბამისად, ამაზე განმარტებებს არ გააკეთებს. რაც შეეხება ზოგადად საქმეს, ამბობს, რომ ეს ყველაფერი მაია ნიკოლეიშვილმა და ადვოკატმაც მოიგონეს იმისთვის, რათა გადაეფარათ ის მწვავე კითხვები, რომელთან დაკავშირებითაც პასუხები არც ექსპერტს და არც დაცვის მხარეს არ ჰქონია.

ინგა შარაშენიძე: „ - ნამდვილად გამოიწია ხელით და მითხრა, ნახე რას გიზამ, უბრალოდ სხვები ჩაერივნენ და მე არ მახსოვს, თუ ვინ იდგა ჩვენს შუაში და მითხრა, რომ ექსპერტიზის დასკვნა მე წარვადგინე ყალბი, შესაბამისად, მიიღებდა ზომებს. ერთი პროკურორისგან იყო მუქარა, მეორესგან იყო შეურაცხყოფა. ანუ, ორივესგან. 
ზვიად ფხაკაძე: „ -  ეს არის აბსოლუტური სიცრუე. კომენტარის გაკეთება შეიძლება ისეთ ფაქტთან დაკავშირებით, რაც რეალობაში მოხდა, მაგრამ რაც რეალობაში არ მომხდარა, იმასთან დაკავშირებით რა კომენტარი უნდა გავაკეთო. თუმცაღა, მიუხედავად ამისა, მინდა განვაცხადო, მაპატიეთ, რომ არანაირ ასეთ ფაქტს ადგილი არ ჰქონია. ჯერ ვინმეს, მითუმეტეს საცემრად გამოიწია, ან კიდევ ქალბატონის მიმართ, ეგ არის ჩემთვის შეურაცხმყოფელი და ეს განცხადებაც შეურაცხმყოფელია და კითხვის დასმაც შეურაცხმყოფელია“.

ექსპერტი მაია ნიკოლეიშვილი ვარაუდობს, რომ ლევან დადუნაშვილის მკვლელობის საქმეში მაკრატელი ფიგურირებდა („შაბათის კურიერი“)

ვითარება სხდომაზე მას შემდეგ დაიძაბა, რაც ექსპერტმა მაია ნიკოლეიშვილმა სასამართლოზე მიიტანა დასკვნა, სადაც წერს, რომ ლევან დადუნაშვილი არ არის მოკლული იმ არასრულწლოვნის დანით, რომელიც განსასჯელის სკამზე ზის. დასკვნამ პრაქტიკულად თავდაყირა დააყენა მთელი საქმე. 

სასამართლოს სხდომაზე მაია ნიკოლეიშვილის გამოსვლისას  ლევან დადუნაშვილის დედა  შეუძლოდ გახდა, ადგილზე გამოიძახეს სასწრაფო დახმარების ბრიგადა. 
კონფიდენციალურმა წყარომ „კურიერს“ მოაწოდა ჩანაწერი 26 მაისის სასამართლო სხდომიდან,  სადაც ექსპერტი ამბობს, რომ მოზარდები მაკრატლით მოკლეს. აქამდე პროკურატურა ამტკიცებდა, რომ სასიკვდილო ჭრილობები დანით იყო მიყენებული. ჩნდება კითხვა, ვის ეკუთვნოდა ეს მაკრატელი და სად არის დანაშაულის იარაღი?

მაია ნიკოლეიშვილი: „ - დავით სარალიძის სპორტულის წინა მარჯვენა ჯიბესთან არსებული ორმაგი დაზიანება, ორი დაზიანება, კუთხოვანი დახაზული ფორმის, მიყენებული უნდა იყვნენ ერთი და იგივე საგნით, რომელსაც აქვს თავისებურებები. არ გამორიცხავს მათ მიყენებას გაშლილი მაკრატლით. ისევ მაკრატელზე წავედით, ანუ დანები გამორიცხულია. აღწერილი ორმაგი და კუთხოვანი დაზიანების მიყენება გამორიცხულია, შავტარიანი და დასაკეცი დანებით და არ წამოადგენს ნაკვეთ ნაჩხვლეტებს“. 

საქმეზე სასამართლომ გადაწყვეტილება 9 ივნისამდე უნდა გამოაცხადოს. უკვე 6 თვეა, დავით სარალიძის მამა ამტკიცებს, რომ მისი შვილის მკვლელობაში ბრალდებულ ორ ადამიანს ხელს მთავარი პროკურატურა აფარებს და ისინი არც კი დაუკითხავთ. 
ბოლოსწინა სასამართლო სხდომაზე ერთ-ერთმა, ბრალდებულმა დუმილი დაარღვია. ის ამბობს, რომ  ხორავას ქუჩის ბნელ ფარდულში მირზა სუბელიანის ახლო ნათესავი და მისი მეგობარი ურტყამდნენ მოკლულს დაპირისპირების დროს. სატელეფონო ჩანაწერს აქვს  გრიფი „საიდუმლო“.
ორი არასრულწლოვნის მკვლელობაში ბრალდებულის ჩვენებით, ამ სატელეფონო საუბრიდან რამდენიმე წუთში ზარის ავტორს და მიხეილ კალანდიას ბუკიას ბაღთან შეხვდა. სწორედ იქ შეიტყო მიზეზი, რის გამოც ყოფილმა სკოლელმა კალანდიამ მათი დახმარება ითხოვა.

ჩანაწერი: „ - ტაქსში ჩავჯექით. მიხეილს ვკითხე, რომ რისთვის მივდივართ-მეთქი, მითხრა, რომ  უნდა გავარკვიოთ, უნდა ვილაპარაკოთო, რატომ ანუ ვინ ჩაგრავს და რატომ ჩაგრავენო ჩემს დეიდაშვილსო.“ 

 ბრალდებულის ჩვენებით, მიხეილ კალანდიამ მას ტაქსში უთხრა, რომ დეიდაშვილის მჩაგვრელებთან დასალაპარაკებლად მათი სკოლის სხვა მოსწავლეებსაც ელოდებოდნენ.  ყველანი 51-ე სკოლის წინ შეიკრიბნენ. ბრალდებულის მონათხრობში ამის შემდეგ მოვლენები უკვე ბევრჯერ მოსმენილი სცენარით განვითარდა. მოზარდებმა ჯერ სკოლასთან ისაუბრეს, შემდეგ კი 25-მდე არასრულწლოვანი ხორავას ქუჩაზე ავიდა. ბრალდებულის ჩვენებით, საქმე შერიგებისკენ მიდიოდა, როდესაც სიტუაცია მოულოდნელად დაიძაბა.

ჩანაწერი: „ -  როგორც დავინახე სარალიძემ ესროლა **-ს სიგარეტის  ნამწვი და ამას მოჰყვა ჩხუბი. ხელების დარტყმაც. როგორც მახსოვს ჯერ ვიღაც ბიჭმა, არ ვიცი, **-ს დაარტყა ხელი და შემდეგ სარალიძე დაეჯახა  და მერე ხელი კრა, ** შეაგდო ფარდულში.  ორივე მოხრილი იყო, მაგრამ ** უფრო მოხრილირ იყო, დავითს დაჭერილი ჰყავდა ასე ვთქვათ, ზემოდან იდგა. მოხრილი იყო და ხელებს იქნევდა აქეთ-იქით, ქვემოთ“.  

თითქმის 6-თვიანი დუმილის შემდეგ ბრალდებულმა სასამართლოს ისეთ დეტალებზე მიაწოდა ინფორმაცია, რაზეც ინციდენტის მონაწილეები აქამდე  მხოლოდ პირად საუბარში და სიფრთხილით ყვებოდნენ. მან დეტალურად  აღწერა, რა ხდებოდა ხორავა ქუჩის ბნელ ფარდულში, ვინ იყო შიგნით და როგორ ცდილობდნენ ფიზიკურად ძლიერი სარალიძისგან, მასზე ბევრად სუსტი, ახლა უკვე ბრალდებულის გათავისუფლებას. 

ჩანაწერი: „ -  კალანდია სირბილით შევიდა ფარდულში ალბათ **-ს რომ დახმარებოდა.  **-იც გაიქცა ფარდულის მხარეს... ურტყამს ხელს სარალიძეს. 

· რომელ მხარეს ურტყამს?
· მარცხენა მხარეს და კალანდიას მერე ** შევიდა ფარდულში, ურტყამდა სარალიძეს.  

· რომელ მხარეს?
· უკან და ოდნავ მარჯვნივ. 

· შენ შეხვედი ფარდულში?
· არა, იმიტომ, რომ უკვე მარცხენა მხრიდან რომ გავიხედეთ **-ს ორი ბიჭი მისდევდა, მანქანის ირგვლივ დარბოდა“. 

ორი არასრულწლოვნის მკვლელობაში ბრალდებულის ჩვენებით, მან ფარდულში შესვლა ვერ მოასწრო, რადგან ეზოში პარალელურად რამდენიმე ჩხუბი მიმდინარეობდა და დახმარება მის სხვა მეგობრებსაც სჭირდებოდათ. ბრალდებულმა თქვა, რომ თავადაც იჩხუბა. მისი მონათხრობით, ფარდულის შემდეგ მასთან ერთად იყვნენ მიხეილ კალანდია და სხვა ბიჭები. არ დამალა, რომ ჰქონდა დანა, თუმცა, დაასახელა სხვა მოზარდებიც, ვინც დაპირისპირებისას ცივი იარაღს იყენებდნენ. მათ შორის არიან მოწმეები, რომლებმაც ფიცის ქვეშ სასამართლოს ჩვენება უკვე მისცეს, თუმცა, დანის გამოყენების ფაქტი დამალეს.

ჩანაწერი: „ -  ის ბიჭი, რომელიც **-ს ურტყამდა, იმას დავარტყი მერე სახეში. მერე მე მომიტრიალდა ყველა, ხელში მომხვდა, არც ხელი არ იყო და არც ფეხი არ იყო, არ ვიცი რა იყო, რკინის შეგრძნება იყო, არ ვიცი, მაგ დროს ხელი მეტკინა და ერთ-ერთმა ბიჭმა, რომელიც ჩემს წინ იდგა, აი, ამ ადგილას დამიჭირა და თავს ვეღარ ვწევდი ზემოთ. მირტყამდნენ მაგ დროს, რამდენიმე წამის შემდეგ დანა ამოვიღე და გავხსენი და ქნევა დავიწყე აქეთ-იქით, რომ დაენახათ და შეშინებულიყვნენ და ხელი გაეშვათ. ერთადერთი იმას ვხედავდი, რომ რამდენიმე ბიჭი მირტყამს და რამდენიმე ბიჭი ჩემს წინ დგას. მარცხენა მხარეს მედგა ** და მარჯვენა მხარეს მედგა კალანდია.  როდესაც უკან გამოიწია ვხედავდი ** ჩემს ადგილას დადგა, ნუ ხელში რაღაც ეჭირა ვერცხლისფერი დაახლოებით, ბოლომდე არ დამინახვას, იმიტომ, რომ მარტო ქვედა ნაწილს ვხედავდი ხელში რაც ეჭირა. 

· რკინის მაგვარი საგანი იყო?
· ნუ დაახლოებით. მოვუქნიე ხელი ჩემს წინ მდგომ ბიჭს.

· სად მოუქნიე და როგორ მოუქნიე? 
· მარჯვნიდან მარცხნივ დაახლოებით ზემოთ ცოტა.“ 

ბრალდებულის ჩვენების კიდევ ერთი საინტერესო დეტალი  დაპირისპირების შემდეგ პეტრიაშვილის ქუჩაზე განვითარებულ მოვლენას უაკავშირდება.  მან სასამართლოს უამბო, რომ ხორავას ქუჩიდან ისინი ერთ-ერთ ეზოში შევიდნენ, სადაც თავი მოიწესრიგეს.  ბრალდებულმა დაკითხვისას პირველად დაადასტურა, რომ სისხლიანი დაპირისპირებისას ერთ-ერთი მოზარდი მათი მხრიდანაც დაიჭრა. ამ ფაქტს პროკურატურა დღემდე არ ადასტურებს. ასევე მოყვა, რომ ხორავას ქუჩიდან გაქცევის შემდეგ, მიხეილ კალანდია მისი დანით კიდევ სადღაც იყო წასული.

ჩანაწერი: „ - **-ს ვეხმარებოდი, თქვა, რომ დაჭრილი ვარო და სისხლს ვაშორებდი უბრალოდ და მერე კალანდია მოვიდა ჩემთან და მთხოვა, რომ  ორი წუთით დანა მათხოვეო. მივეცი და გავიდა სადღაც. 10 წუთის მერე დაბრუნდა ჩვეულებრივად. მერე დანა მომცა, დანას რომ დავხედე სისხლიანი იყო, რაღაც წვეთები ჰქონდა სისხლის და უბრალოდ გადავავლე წყალი, ასე ვთქვათ.  

· კალანდიას არ უთხარი, რათ უნდოდა დანა?
· არა, არ მიკითხავს. ალბათ შეშინებული ვიყავი, იმიტომ რომ სისხლიანები იყვნენ ბიჭები“. 

ბრალდებულმა დაკითხვისას სხვა არაერთ საინტერესო დეტალზეც ისაუბრა. ასევე უპასუხა მთავარ შეკითხვას. რამდენ  მოზარდს  ჰქონდა ხორავას ქუჩაზე მომხდარი სისხლიანი დაპირისპირებისას დანა.  მისი პასუხით, გასული წლის პირველ დეკემბერს, მინიმუმ, 4 არასრულწლოვანი ცივი იარაღით ჩხუბობდა. ეს გარემოება კი პროკურატურის დღემდე არსებულ ვერსიას ეწინააღმდეგება.
ჩანაწერი: „ - შენ როგორ ფიქრობ, იქ მყოფებს ჰქონდათ რაიმე მაგარი საგანი, რომელიც თქვი რომ მომხვდა ან დანა? 
· მე ასე მგონია, რომ **-ს ჰქონდა და კალანდიასაც ჰქონდა, იმიტომ, რომ **-ს ჰქონდა ზუსტად ანალოგიური დანა, რაც მე მაქვს. ადრეც მაქვს ნანახი მაგათ ხელში.“  

დანების რაოდენობაა ერთ-ერთი შეკითხვაა, რომელსაც პასუხი დამოუკიდებელმა ექსპერტ-კრიმინალისტებმა უნდა გასცენ. მეორე ბრალდებულის დაცვის დაქირავებული ბრიტანელი სპეციალისტები, რამდენიმე დღეა გამოძიების მტკიცებულებებს სწავლობენ.  მათ უკვე ჩაატარეს არაერთი ტესტი და საგამოძიებო ექსპერიმენტი. დანები და მიღებული მონაცემები ტანსაცმლის დაზიანებებს შეადარეს, თუმცა, საბოლოო დასკვნის სასამართლო განხილვამდე მიღებულ შედეგებზე საჯაროდ საუბრისგან თავს იკავებენ.

სიუ კარნი: „ - ამ ეტაპზე ვერ გეტყვით, ვეთანხმებით თუ არა პროკურატურის დასკვნას დანებთან დაკავშირებით. მაგრამ შემიძლია გითხრათ, რომ მოყვანილი მტკიცებულებები ძალიან საინტერესოა. პირველ რიგში, არასწორი წარმოდგენა არ უნდა შევქმნათ ნივთმტკიცებულებების დამახასიათებელ ნიშნებთან დაკავშირებით, განსაკუთრებით ისეთი ტიპის მტკიცებულებებთან დაკავშირებით, როგორიც ამ შემთხვევაში გვაქვს. ექსპერტიზა ყოველთვის არ იძლევა განსაზღვრულ პასუხს, როდის განვიხილავთ ქსოვილის დაზიანებას, შესაძლებელია, გამოვრიცხოთ რომელიმე კონკრეტული დანა, რომლითაც გამოწვეულია ეს დაზიანება. ამაში უჩვეულო არაფერია. მაგრამ,  რომც დავუშვათ, რომ ამ დანით არის დაზიანება გამოწვეული, ამ ვერსიის ხარისხიც არ იქნება მაღალი, რადგან შესაძლებელია გამოყენებული იყოს რამდენიმე იდენტური დანა“. 

ბრიტანელი სპეციალისტები ამბობენ, რომ  ბევრი მტკიცებულება მათთან სამუშაოდ რთულ მდგომარეობაში მივიდა. თუმცა ამის მიუხედავად,  მიაჩნიათ, რომ  ობიექტური დასკვნის გასაკეთებლად საკმარისი ინფორმაცია მიიღეს. 

ჯეისონ პეინი-ჯეიმსი: „ - იმის გამო, რომ სათანადოდ არ იყო შენახული, მტკიცებულებების ნაწილის მდგომარეობა გაუარესებულია, მაგრამ უმეტესობა ჩვენთვის ხელმისაწვდომი იყო. დასკვნის გასაკეთებლად ყველა უნდა შევისწავლოთ.   ნახევარი საქმე გაკეთებულია, მაგრამ ბოლომდე ჯერ არ მივსულვართ. არ არის აუცილებელი იყო მეცნიერი, რომ გასცე პასუხი კითხვაზე, მოერევა თუ არა მაღალი და ძლიერი აღნაგობის ბიჭი მასზე უფრო პატარას. ყველა იტყვის, რომ მოერევა, მაგრამ ეს მხოლოდ ზოგადი მოსაზრებაა, მნიშვნელოვანი, პრინციპების დაცვაა საჭირო. ჩვენ არ ვსაუბრობთ საქმის დეტალებზე, ვიდრე სათანადოდ არ შევისწავლით და სასამართლოს არ გადავცემთ. დასკვნა სასამართლომ და მოსამართლეებმა უნდა განიხილონ“. 

ბრიტანელი სპეციალისტების დასკვნა, სადაც პასუხი ყველა მნიშვნელოვან კითხვაზე ექნება, სასამართლოს სავარაუდოდ, 2-3 კვირაში გადაეცემა. მანამდე ისინი მიღებულ მასალაზე მუშაობას ლონდონში, თავის ლაბორატორიაში გააგრძელებენ. ქართველი დამოუკიდებელი ექსპერტების დასკვნა სასამართლოში უკვე წარადგინა ორი მოზარდის მკვლელობაში ბრალდებულის დაცვამ. დეტალებს ჯერ არ ასაჯაროვებენ, თუმცა ცნობილია, რომ ქართველი დამოუკიდებელი ექსპერტების მომზადებული დოკუმენტი პროკურატურის ვერსიას გამორიცხავს.

მოკლული დავით სარალიძის მამა კი, 27 მაისს საღამოს 7 საათზე პარლამენტის წინ, აქციას მხარდამჭერებთან ერთად აანონსებს. 

კლუბ „ბასიანში“ ნარკოტიკების რეალიზაციის შესახებ პოლიციას თავდაპირველად ქართული მარშის წევრებმა აცნობეს („შაბათის კურიერი“)

წერილი 9 მარტით არის დათარიღებული, ის შს მინისტრ გიორგი გახარიას სახელზე ლადო სადღობელაშვილმა და სანდრო ბრეგაძემ გააგზავნეს. ისინი წერენ, რომ „ბასიანზე“ ახალგაზრდები იწამლებიან. ამ წერილიდან 12 დღეში შსს-მ გამოძიება და ფარულ მიყურადება დაიწყო.  წერილი სკანდალურ საქმეში მტკიცებულებად დევს. გამოდის, რომ გამოძიება პოლიციამ მარშელების მოთხოვნით დაიწყო. 

საქმეში არსებული მრავალსაათიანი სატელეფონო ჩანაწერების მიხედვით ირკვევა, რომ ნარკორეალიზატორების ერთი ნაწილი ნარკოტიკულ საშუალებებს რუსთავიდან იღებდა. 

ქართული მარშის განცხადება: - "ბატონო გიორგი გვსურს მოგახსენოთ, რომ თბილისში მასობრივად მიმდინარეობს ნარკოტიკების უკანონო რეალიზაცია-გასაღება. ჩვენს ხელთ არსებული ინფორმაციით, ნარკოტიკების რეალიზაცია ხდება ბორის პაიჭაძის სახელობის ეროვნული სტადიონის მიმდებარედ დაარსებულ გასართობი კლუბის ტერიტორიაზე. ხდება ახალგაზრდების მასობრივი მოწამვლა. გთხოვთ,  სასწრაფო წესით გაატაროთ შესაბამისი ეფექტური ღონისძიებები“.
განცხადების მიღებიდან ზუსტად 12 დღეში გახარიას უწყებამ ოპერატიული ინფორმაციის საფუძველზე, ფარული საგამოძიებო მოქმედებები ოფიციალურად დაიწყო. საკნდალური საქმის მასალების დიდი ნაწილი, რომელსაც თბილისის ღამის კლუბებში სპეცოპერაცია მოჰყვა, დღემდე გასაიდუმლოებულია.  „კურიერის“ მიერ მოპოვებული საქმის მასალებით ირკვევა, რომ ოპერატიული ინფორმაციის მიხედვით, ნარკოტიკების გასაღება კლუბ გალერიში ხდებოდა. 21 მარტის პატაკში გამომძიებელი წერს, რომ მოქალაქე სოლომონ მათიკაშვილს აქვს ინფორმაცია ნარკოტიკების რეალიზაციის სქემისა და რეალიზატორების შესახებ. სოლომონ მათიკაშვილს საქმეში 5 პირის წინააღმდეგ აქვს ჩვენება მიცემული.
სოლომონ მათიკაშვილის ჩვენება: " - ხელოსანი ვარ, თავისუფალ დროს კი მიყვარს კლუბში გართობა. ხშირად დავდივარ ღამის კლუბ გალერიში, გრიბოედოვის ქუჩაზე, სადაც გავიცანი ვიქტორ ჟამუტაშვილი, მიხეილ მიქაძე, ქეთი მურუსიძე და ლაშა მამულაშვილი. დროთა განმავლობაში ჩვენ დავმეგობრდით და გავცვალეთ ტელეფონის ნომრები. ერთხელაც საუბრისას მათ მითხრეს, რომ  ჰქონდათ ე.წ. კლუბური ნარკოტიკი ემდიემეი 100 ლარად, ხოლო ექსტაზი 180 ლარად. შემომთავაზეს ამ ნარკოტიკების შეძენა, რასაც მე დავთანხმდი და შევთანხმდით, რომ მივიდოდით ღამის  კლუბ გალერიში და შევიძენდი. თუმცა, მოგვიანებით დავფიქრდი, რომ  ისინი დანაშაულის ჩადენისკენ მიბიძგებდნენ. ასევე,  გავაცნობიერე, რომ ამავე კლუბში ხშირად დადიან არასრულწლოვნები და  შესაძლოა ჩვენს მიერ ჩამოთვლილმა პირებმა მათაც შესთავაზონ  ნარკოტიების შეძენა, ამიტომ მე საკუთარი სურვილით გადავწყვიტე პოლიციასთან მეთანამშრომლა," 

„გალერის“ დაცვის უფროსის წინააღმდეგ დაწყებული საგამოძიებო მოქმედებები ისევ ოპერატიული ინფორმაციის საფუძველზე უკვე კლუბ „ბასიანში“ გაგრძელდა. საქმეში დევს გამომძიებლის პატაკი, რომლის მიხედვით, ბასიანზე ნარკოტიკების გასაღება, მათ შორის არასრულწლოვნებზე ხდება. ამ შემთხვევაში კი პოლიციის ინფორმატორი ირანის მოქალაქე, აზიოტა ზაკერია. რომელიც გამოძიებასთან, საქმის მასალების მიხედვით, საკუთარი სურვილით თანამშრომლობს. „კურიერმა“ საქმის მასალებიდან მისი ჩვენებაც მოიპოვა.  

აზიოტა ზაკერის  ჩვენება: „ - დატვირთული სამუშაო გრაფიკის გამო ხშირად დავდივარ ღამის კლუბში, განსაკუთრებით ხშირად კი ბოლო დროს კლუბ ბასიანში. დაახლოებით, ერთი წლის წინ ამ კლუბში გავიცანი ბორის დარახველიძე.  ჩვენ ნომრები გავცვალეთ და მას შემდეგ ვმეგობრობთ.  2018 წლის 22 მარტს ბორისი ქავთარაძის ქუჩაზე შემხვდა და მითხრა, რომ საღამოს ბასიანზე აპირებდა წასვლას. შევთანხმდით, რომ იქ შევხვდებოდით ერთმანეთს. საუბრის ბოლოს ბორისმა მითხრა, რომ მას ჰქონდა ნარკოტიკული ნივთიერება ექსტაზი 5 აბი 700 ლარად და თუ სურვილი მექნებოდა მომყიდიდა. საუბრის ბოლოს ბევრი ვიფიქრე და მივხვდი, რომ ბორისი რეალურად დანაშაულის ჩადენისკენ მიბიძგებდა, მე კი არ მსურს დანაშაული ჩავიდინო. აღნიშნულიდან გამომდინარე, თანხმობას ვაცხადებ სამართალდამცავ ორგანოებთან ვითანამშრომლო, აღვიჭურვო შესაბამისი ტექნიკით და განვახორციელო ჩემი და ბორის დარახველიძის შეხვედრის გადაღება, რათა ვამხილო ის დანაშაულებრივ საქმიანობაში. მისი მხილება არის ჩემი პირადი გადაწყვეტილება და ჩემს  მიმართ ზეწოლა არავის მოუხდებია.“ 

ოპერატიული მასალის ერთ ნაწილი ღამის კლუბებშია გადაღებულია. აქედან ყველაზე მეტი ჩანაწერი კაფე გალერიდანაა. სავარაუდოდ, კლუბურ ნარკოტიკს დაკავებულები კაფე გალერის საპირპაფარეშოში ასაღებდნენ. კადრებით ირკვევა, რომ კლუბის დაცვის უფროსი, ვიქტორ ჟამუტაშვილი ნარკოტიკების შეძენის მსურველს დარბაზში ხვდება, შემდგე საპირფარეშოში შეჰყავს, აძლევს ნარკოტიკულ საშუალებას და იქვე ხდება ანაგარიშსწორება.

კაფე გალერის საპირფარეშოშია გადაღებული ნარკოტიკების რეალიზების ბრალდებით დაკავებული ქეთი მურუსიძეც. ის სავრაუდოდ კლუბურ ნარკოტიკებს კლუბის სტუმრებზე ჰყიდის, აღიარებს საქმიანობას და პოლიციის აგენტს ეუბნება, რომ დაიღალა და საქართველოდან წასვლა სურს. 

სიუჟეტის აღნიშნულია, რომ, „საქმის მასალების მიხედვით ბრალდებულების მოსმენა მოსამართლის განჩინებით 52 დღის განმავლობაში ხდებოდა. თუმცა, გამოძიებისთვის ეს დრო არ აღმოჩნდა საკმარისი, რომ იმ პირების  კვალაზე გასულიყო, ვისგანაც დაკავებულები რეალიზაციისთვის ნარკოტიკულ საშუალებებს იღებდნენ.“   

საქმეში არსებული გალერის  დაცვის უფროსის, ვიქტორ ჟამუტაშვილის აუდიოჩანაწერით კი შესაძლოა დადასტურდეს, რომ ნარკოტიკული საშუალება მისთვის რუსთავიდან ჩამოჰქონდათ. 

ვიქტორ ჟამუტაშვილი: „ - ჩემმა ძმაკაცმაც მომწერა 150 უნდა 1 გრამს, მაგან მომწერა ერთი გრამის ფული მე  მაქვსო, მაგრამ 5 გრამი თუ არ შეიკრიბა, ისე არ მოვა. ერთი შენ, ეგ ორი უკვე, 10 საათამდე ორი პური მაინც რომ დავამატებინოთ ვიღაცეებს ვსიო, უკვე შეიკრიბა. რუსთავიდან ჩამოდის პროსტა არ მოვალო“. 

გამოძიება, სავარაუდოდ, მეორე ვერსიაზეც მუშაობს. საქმის მასალებით ირკვევა, რომ დაკავებულების უმეტესობა კლუბურ ნარკოტიკს კრიპტოვალუტით - ბიტკოინების სანაცვლოდ, ერთ-ერთ ინტერნეტსაიტზე ყიდულობდა. აუდიოჩანაწერებით კი დასტურდება, რომ რეალიზაციისთვის განკუთვნილ აბებს თბილისში სხვადასხვა ადგილას მალავდნენ და მყიდველს აპლიკაცია „ტელეგრამის“ მეშვეობით ფოტოს უგზავნიდნენ.

საქმის მასალებით ცნობილი ხდება, რომ დაკავების მომენტში ბრალდებულებს ჩხრეკის შედეგად ნარკოტიკული ნივთიერებები უპოვეს, მათ შორის გალერის დაცვის უფროსს - 50 აბი ექსტაზი.

"რაც შეეხება ჩემი პირადი ჩხრეკისას მოღებულ 50 აბს, ის არის ნარკოტიკული საშუალება ექსტაზი და არის ჩემს მიერ შეძენილი და მინდოდა ჩემი პირადი მოხმარებისთვის. მე ვაღიარებ ჩემს მიერ ჩადენილ დანაშაულს, კერძოდ, იმას, რომ უკანონოდ შევიძინე ნარკოტკული ნივთიერება ჰაშიში. ეს ნივთიერება მიმქონდა მე სახლში, რადგან ვარ ნარკოტიკული ნივთიერების ხშირი მომხმარებელი და ის არაერთხელ მაქვს შეძენილი აღნიშნულ საიტზე. ამ საიტზე ჩემი იუზერი არის ნიკა212. პაროლი არ მახსოვს." 

12 მაისს ფარული საგამოძიებო მოქმედებები შინაგან საქმეთა სამინისტრომ შეწყვიტა და სპცოპერაციები ჩაატარა. ნარკოტიკების რეალიზაციაში ბრადებული 8 პირი სამართალდამცველებმა თბილისის სხვადასხვა უბნებში დააკავეს, სპეცრაზმი კი თბილისის ღამის კლუბებში შევიდა. მოსამართლის განჩინების საფუძველზე პოლიციამ კლუბების ჩხრეკა დაიწყო. რამდენიმესაათიანი ჩხრეკისა და საგამოძიებო მოქმედებების შედეგად პოლიციამ ღამის კლუბ ბასიანიდან, სავარაუდოდ, ნარკოტიკული ნივთიერები ამოიღო. სავარაუდოდ, ნარკოტიკული ნივთიერები იპოვეს დარბაზში განთავსებული ტახტის სათავსოში, იატაკზე, სკამის ქვეშ და კიდევ რამდენიმე ადგილას. პოლიციის მიერ ამოღებული ნივთიერებები იყო, როგორც ფხვნილის, ასევე აბების სახით. სამართალდამცველებმა ჩხრეკა კლუბ ბასიანის სათავსოების და საპირფარეშოს გარდა ჩაატარეს ბარსა და ადმინისტრაციის ოთახებშიც. გახსნეს დალუქული სეიფები, საიდანაც ამოიღეს ფული. კლუბიდან წაიღეს მობილური ტელეფონები და კომპიუტერები.  

„კურიერის“ მიერ მოპოვებულ საქმის მასალებში ის ნივთმტკიცებებიც დევს, რომელიც პოლიციამ ღამის კლუბ გალერიდან ამოიღო. ნივთმტკიცებებს შორის არის სიგარეტის კოლოფი, რომელშიც მოთავსებული იყო, სავარაუდოდ, ჰაშიში. ფოტომტკიცებულებეიდან ირკვევა, რომ ამოღებულია სხვადასხვა სახის ნარკოტიკული საშუალებებიც. 

საქმის მასალებში დევს ასევე „ბლოუბარის“ ჩხრეკის ოქმები და ფოტოები. პოლიციამ, სავარაუდოდ, ნარკოტიკული საშუალებები ამ კლუბიდანაც ამოიღო მათ შორის ჰაშიში ექსტაზი, ემდიემაი და სხვა ნივთიერებები. თუმცა ჩატარებული სპეცოპერაციის შედეგად შსს-ს არ უთქვამს, საიდან ან რა გზებით შემოჰქონდათ ნარკოტიკები სავარაუდო რეალიზატორებს. 

საქმეში დევს აუდიოჩანაწერიც, სადაც გალერის დაცვის უფროსი მენეჯერს ნარკოტიკების ზედოზირებით გარდაცვლილი ახალგაზრდების  შესახებ ესუბრება. 

უცნობია რეალიზაციასთან დაკავშირებით მფლობელებსა და მენეჯერებს. დაკითხვების სერია პოლიციის მთავარ სამმართველოში გრძელდება. 8 დაკავებული კი ამ დრომდე დუმილის უფლებას იყენებს. 
კლუბურ ნარკოტიკში, რომელმაც ახალგაზრდების გარდაცვალება გამოიწვია, საძილე საშუალება ფენტანილი იყო შერეული („შაბათის კურიერი“)

„კურიერმა“ მოიპოვა სამხარაულის ექსპერტიზის ეროვნული ბიუროს დასკვნები. დოკუმეტებში წერია, რომ გარდაცვლილების ორგანიზმში ერთდროულად 4 სხვადასხვა ტიპის ნარკოტიკული საშულებაა აღმოჩენილი - მეტადონი, ექსტაზი, ტენამფეტამინი და ფენტანილი. მათ შორის ერთ-ერთი საანესთეზიო საშუალებაა, რომელსაც კლინიკებში ოპერაცის დროს დღემდე იყენებენ. სწორედ ფენტანილმა გამოიწვია ყველას სიკვდილი. სპეციალისტების განმარტებით ფენტანილს კლუბური ნარკოტიკი არ შეიცავს, გამოდის, რომ  ის ვიღაცამ შეურია.

„კურიერმა“ გაარკვია, რომ 27 აპრილის საბედისწერო ღამეს 23 წლის ახალგაზრდა ღამის კლუბში მეგობართან ერთად იყო. გოგონა, პირობითი სახელით თეა, „კურიერს“ უყვება, რომ ნარკოტიკული საშუალებების ნაერთი გარდაცვლილმა სწორედ კლუბ „ბასიანზე“ მიიღო. 

თეა: „ - სახლში რომ მივიდა უთხრა, რომ ვარ  ძალიან დაღლილი, მეძინება, შევიდა ოთახში და დაიძინა, ვსიო ამის მეტი არაფერი არ ყოფილა და კიდევ როგორც ვიცი,  რამდენჯერმე შეუხედეს ოთახში და ასე ნახეს, რომ ბავშვს ეძინა. მთელი დღის განვალობაში ***-ს ვურეკავდი, რომ მეთქი მოვიკითხო როგორ არის. გამორთული ჰქონდა ტელეფონი, ბოლოს მერე დედამისს დავურეკე, რომ რას შვება-მეთქი? ძინავსო. ნუ მერე ღამე გვიან, ნუ ჩავთვალე რომ მთელი დღე დაღლილი არის რაღაც და ღამე დამირეკეს მერე გვიან, მისმა ოჯახის წევრებმა, რომ აი რა მიიღო, რა დალიეთ და რაღაცეები. ან მთვრალი იყო, ან რაღაც ჰქონდა მიღებული, ან რამე მოწია, არაფერი არ შემიმჩნევია ან ცუდად ყოფილიყო. შეიძლება არ იცოდა რა იყო და შეთავაზა და აიღო და დალია“. 

ღამის კლუბიდან სახლში დაბრუნებულისთვის ოჯახის წევრების საეჭვო არაფერი შეუმჩნევიათ. გარდაცვლილის მამისთვის ექსპერტიზის დასკვნა შოკისმომგვრელი აღმოჩნდა. ყვება, რომ მის შვილს არც ალკოჰოლთან და არც ნარკოტიკთან შეხება არასდროს ჰქონია.

„კურიერმა“ მოიპოვა კიდევ ერთი ახალგაზრდის სიკვდილის მიზეზებზე ექსპერტიზის ეროვნული ბიუროს მიერ მომზადებული დასკვნა. ახალგაზრდა მამაკაცის სიკვდილის მიზეზი ნარკოტიკების გადაჭარბებული დოზა გახდა. გარდაცვლილის ორგანიზმში მეტადონი, ექსტაზი, ტენაფეტამინი და ფენტანილი აღმოაჩინეს. ახალგაზრდა მამაკაცის მეგობარი ვარაუდობს, რომ ნარკოტიკული საშულებები მან ღამის კლუბში მიიღო.

ორივე გარდაცვლილის ექსპერტიზის დასკვნებში წერია, რომ ახალგაზრდა გოგონას და მამაკაცის ორგანიზმში აღმოჩენილია ნივთიერება ფენტანილი, ეს საანესთეზიო საშუალებაა, რომელსაც ნარკოზისთვის იყენებენ და ძილიანობას იწვევს. ამ ნივთიერებას არ შეიცავს არც ერთი კლუბური ნარკოტიკი, ამიტომ არსებობს ეჭვი, რომ კუსტარულ დამზადებულ ნაერთში ისე, რომ მომხმარებელმა ამის შესახებ არ იცოდნენ, რეალიზატორმა საანესთეზიო საშუალება შეურია.

დავით ვადაჭკორია: „ - დიდ რისკთან და საშიშროებასთან გვაქვს საქმე. მისი მოქმედება ცენტრალურ ნერვულ სისტემაში სუნთქვის ცენტრზე და გულ-სისხლ-ძარღვთა სისტემის მარეგულირებელზე გაცილებით უფრო მაღალი და ძლიერია ვიდრე ჰეორინი. აქედან გამომდინარე ზედოზირების რისკი ძალიან მაღალია...  ფენტანილი გამოიყენება  სამედიცინო თვალსაზრისით , განსაკუთრებით ნარკოზების დროს, აქვს უძლიერესი ანალგეტიკური მოქმედება, ტკივილგამაყუჩებელი ეფექტის აქვს. ის სინთეზური ნარკოტიკული საშუალებაა, რომელსაც ყველაზე მაღალი ზედოზირების პოტენციალი გააჩნია, ყველაზე უფრო მაღალი სიკვდილიანობის რისკი გააჩნია.  სიკვდილის ნარკოტიკსაც კი უწოდებენ ამას აშშ-ში. შარშანდელი მონაცემით 20-25 ათასი ზედოზირების შემთხვევები და სიკვდილიანობა იყო გამოწვეული, ზუსტად ამ პრეპარატის მოხმარებით. 

4-ივე ნივთიერება, რომელიც გარდაცვლილების ორგანიზმში სამხარაულის ეროვნულმა ბიურომ აღმოაჩინა, მოქმედებას ეტაპობრივად იწყებს. ექსტაზს მომხმარებელი ენერგიაზე მოჰყავს, რამდენიმე საათში კი ფენტანილი ძლიერ ძილიანობას იწვევს და მომხმარებელი ძილშივე კვდება.

გური მენაბდიშვილი: „ - ამ ნითიერებების შემცველობით შედგენილი კოქტეილის სახით თუ არსებობს ეს ფხვნილი, შემიძლია გითხრათ, რომ არამგონია ეს იყოს შემთხვევით გაკეთებული, უბრალოდ აღებული და შერეული ეს ნივთიერებები. აქ არის გათვლა იმაზე,  საკმაოდ მარკეტინგულ თემაზეა გათვლილი. .. ეფექტის მისაღებად აქ ექსტაზი მოქმედებს ისე, როგორც ფსიქოსტიმულატორი და შესაბამისად, კლუბში გართობისთვის მისი შედეეგი ერთ-ერთი ასე ვთქვათ,  მიზანმიმართლად გამოყენებადია. მეტადონის და ფენტანილის დოზიდან  გამომდინარე აუცილებლად იქნებოდა ძილის ფაზა გარკვეული პერიოდის შემდეგ და როგორც კი ჩაძინება მოხდებდოა,  სამწუხაროდ, აი სისხლში აღმოჩენილი დოზებიდან გამომდინარე, სავსებით შესაძლებელია, რომ ფატალური შედეგი დამდგარიყო.“ 

სანდრო წყაროს ცნობით, დანარჩენი გარდაცვლილების ორგანიზმშიც სპეციალისტებმა ნარკოზის საშუალება ფენტანილი აღმოაჩინეს. გამოძიება ახლა უნდა დაადგინოს, ვინ შეურია კლუბურ ნარკოტიკში საძილე საშუალება, რამაც ექვსი ახალგაზრდის სიცოცხლე იმსხვერპლა.

დიდი რაოდენობით ნარკოტიკების შეძენა-შენახვის ბრალდებით საზოგადოებრივი მაუწყებლის ჟურნალისტი ნოდარ ჩაჩუა დააკავეს („შაბათის კურიერი“)
დაკავების ფაქტი ონალიან გამოცემა „ბათუმელებს“ პირველი არხის დირექტორმა ვასილ მაღლაფერიძემ დაუდასტურა. მაღლაფერიძის თქმით, ნოდარ ჩაჩუა გუშინ ღამით დააკავეს, თუმცა ეს მის პროფესიულ საქმიანობა არ უკავშირდება. ბათუმელების წყაროს ინფორმაციით, ჟურნალისტი ნოდარ ჩაჩუა დიდი ოდენობით ნარკოტიკული ნივთიერებების  შენახვის ბრალდებით საკუთარ სახლში აიყვანეს. 

კურიერი შსს-ს პრესსამსახურს დაუკავშირდა, სადაც მომხდარი არც დაადასტურეს და არც უარყვეს. ოფიციალურ ინფორმაციას და მასალას პოლიცია „მოამბის“ ჟურნალისტის დაკავებასთან დაკავშირებით ხვალ გაავრცელებს. 

